
ᐱᔨᑦᑎᖅᑎᐊᕐᓂᖅ ᐋᖅᑭᐸᓪᓕᐊᓲᖑᕗᖅ. ᐱᔨᑦᑎᓂᕐᒧᑦ ᒪᓕᒐᖅᑕᖃᐅᓲᖑᕗᖅ 
ᐊᑐᑕᐅᔭᕆᐊᓕᓐᓂᒃ. ᑕᒪᒃᑯᐊᓕ ᖃᐅᔨᒪᔭᐅᑦᑎᐊᕐᕆᐊᖃᑦᑐᑎᒃ ᐊᒻᒪᓗ 
ᐊᑐᖅᑕᐅᑎᑕᐅᓗᑎᒃ ᓇᐅᒃᑯᓕᒫᖅ ᐱᓕᕆᕝᕕᒻᒥ. ᑕᒪᓐᓇ ᐱᒋᐊᖅᓯᒪᔭᕆᐊᖃᑉᐳᖅ 
ᐊᖓᔪᖅᑳᕆᔭᐅᔪᓂᒃ ᐅᕝᕙᓘᓐᓃᑦ ᓇᒻᒥᓂᖃᑦᑎᒥᒃ. ᐱᔨᑦᑎᖅᑕᖏᓐᓄᑦ ᐋᖅᑭᒃᓯᒪᔪᑦ 
ᐊᒻᒪᓗ ᐊᑐᖅᑕᐅᔪᑦ ᖃᐅᔨᓴᖅᑕᐅᖏᓐᓇᕆᐊᖃᑉᐳᑦ, ᑕᑯᓇᒃᑕᐅᕙᓪᓗᑎᒃ, ᐊᒻᒪᓗ 
ᓄᑖᕈᕆᐊᖅᐸᓪᓗᑎᒃ.

ᐱᔨᑦᑎᖅᑕᐅᔫᑉ ᓂᕆᐅᒋᔭᖃᕐᓂᖓ ᐃᓕᓴᕆᔭᐅᔭᕆᐊᖃᑉᐳᖅ ᐅᒻᒪᓗ ᐅᑦᔨᕆᔭᐅᓗᓂ. 
ᐃᓕᓐᓂᒃ ᐊᐱᕆᓗᑎᑦ ᐱᔨᑎᑦᑎᖅᑕᐅᔪᒪᓂᕆᒐᔭᖅᑕᕕᑦ ᐊᑦᔨᒋᒻᒪᖔᒍ ᐱᔨᑦᑎᕋᓱᒃᑕᕕᑦ 
ᓂᕆᐅᒋᔭᖓᑕ. ᐱᔨᑦᑎᖅᑕᕗᑦ ᖃᐅᔨᒪᔪᒻᒪᕆᐅᖃᑦᑕᕐᒪᑕ, ᐅᑦᔨᕈᓱᑦᑎᐊᖅᑐᑎᓪᓗ 
ᐊᒻᒪᓗ ᐱᔪᒪᓂᖃᑦᑐᑎᒃ. ᐃᓂᒃᓴᓕᐅᕌᖓᒥᒃ, ᓂᕆᓂᐊᖅᑕᒥᓂᒃ ᑎᑭᓴᐃᒍᓂ, 
ᐊᐅᓚᐅᔾᔭᐅᓂᐊᕐᕈᓂ, ᐅᕝᕚᓘᓐᓃᑦ ᐃᓪᓗᕈᓯᖅᑖᕈᓂ, ᓂᕆᐅᒋᔭᖃᒻᒪᑕ. ᐃᕝᕕᑦ 
ᖃᐅᔨᒪᔭᕆᐊᖃᑉᐳᑎᑦ ᑕᒪᒃᑯᐊ ᓂᕆᐅᒋᔭᐅᔪᒧᑦ ᑎᑭᐅᑎᓯᒪᒻᒪᖔᖅᐱᑦ, 
ᐱᓕᕆᐊᕐᕆᒻᒪᖔᖅᐱᓘᓐᓃᑦ ᐅᕝᕙᓘᓐᓃᑦ ᓂᕆᐅᒋᔭᐅᔫᑉ ᐅᖓᑖᓄᑦ 
ᓴᖅᑭᑎᑦᑎᖃᑦᑕᕐᒪᖔᖅᐱᑦ.

ᑲᔪᓯᑦᑎᐊᕈᓐᓇᓂᐊᕐᓃᑦ ᑐᓐᖓᕕᖃᑉᐳᖅ 
ᖃᓄᖅ ᐱᔨᑦᑎᖃᑦᑕᕐᓂᕆᔭᓐᓂᒃ! 
ᐱᔨᑦᑎᖃᑦᑕᕐᓂᖅ ᐃᑲᔫᑎᕋᓱᐊᖅᐳᖅ ᐱᑕᖃᑦᑎᑦᑎᒍᓐᓇᕐᓗᓂ ᖃᐅᔨᒪᔾᔪᑎᓂᒃ, 
ᐱᔭᕆᐊᓕᓐᓂᒃ ᐊᒻᒪᓗ ᐱᔭᕆᐊᖃᖏᑦᑐᓂᒃ, ᐃᑲᔫᑎᔪᓂᒃ ᓇᓗᓇᐃᖅᓯᔾᔪᑎᓂᒃ, ᐊᒻᒪᓗ 
ᑎᑎᕋᖅᕕᓐᓂᒃ ᐊᒻᒪᓗᒃᑕᐅᖅ ᑕᒪᒃᑯᐊ ᐊᑐᖅᑕᐅᖃᑦᑕᓲᑦ ᐱᓕᕆᔾᔪᑎᑦᑎᐊᕙᐅᓛᑦ 
ᐱᔨᑦᑎᕋᓐᓂᒃᑯᑦ. ᐱᓕᕆᓂᖃᑦᑐᖅ ᐃᓱᒪᒋᔭᖏᓐᓂᒃ ᐊᐅᓚᑦᑎᔩᑦ, ᐃᖅᑲᓇᐃᔭᖅᑏᑦ 
ᐊᒻᒪᓗ ᐱᔨᑦᑎᖅᑕᐅᔪᖅ ᐊᒻᒪᓗ ᐱᓕᕆᓂᕆᔭᕆᐊᖃᑦᑕᖏᑦ ᑕᒪᐅᓇ 
ᐱᔨᑦᑎᕋᑦᑎᐊᕐᓂᒃᑯᑦ. 

ᓇᓗᓇᐃᖅᓯᓂᖅ 

ᑕᐃᓐᓇ ᐱᓕᕆᐊᑦᑎᓐᓂᒃ ᐱᔨᑦᑎᖅᑕᐅᔪᖅ ᐅᕝᕙᓘᓐᓃᑦ 
ᐱᖁᑎᑖᖅᑐᑦ ᑕᐃᔭᐅᓲᖑᒻᒪᑦ “ᐱᔨᑦᑎᖅᑕᖅ”, “ᑎᑭᓯᒪᔪᖅ.” 

“ᑎᑭᓯᒪᔪᖅ,” ᐊᒻᒪᓗ “ᐳᓚᕋᑎ.” ᓇᓗᓇᓐᖏᓚᖅ; ᑖᒃᑯᐊ 
ᐃᓄᐃᑦ ᐱᐅᓪᓚᕆᑦᑐᒥᒃ ᐊᑐᕆᐅᕈᒪᔪᑦ ᐱᒋᐊᕐᓂᖓᓂᒃ. 
ᐊᓪᓛᓪᓘᓐᓂᑦ , ᓂᕆᐅᒋᕚ! ᓂᕆᐅᒋᔭᒥᓂᒃ ᐊᑐᓐᖏᒃᑯᑎᒃ, 
ᖁᕕᐊᓱᒎᓐᓃᓲᑦ ᐊᒻᒪᓗ ᐊᓯᐊᓅᖔᓕᖅᑐᑎᒃ. 
ᐱᔨᑦᑎᑎᐊᕐᓂᖅ ᐱᒻᒪᕆᐅᓐᖃᑉᐳᖅ. 

ᐱᔨᑦᑎᖅᑕᐅᔪᖅ:
uu ᐱᒻᒪᕆᐅᓂᖅᐹᖑᕗᖅ ᐃᓄᒃ ᐱᓕᕆᖃᑎᒋᔭᕗᑦ 

uu ᐅᕙᑦᑎᓐᓂᒃ ᑐᓐᖓᕕᖃᖏᑦᑐᖅ, ᐅᕙᒍᖔᕐᓕ ᑐᓐᖓᕕᒋᔭᕗᑦ 
ᐱᓕᕆᖃᑎᖃᕐᓂᐊᕐᓂᖏᓐᓂᒃ 

uu ᓄᖅᑲᖓᑎᑕᐅᓂᐅᖏᓚᖅ ᐱᓕᕆᑎᓪᓗᑕ ᑭᓯᓂᓕ  
ᐱᓕᕆᕗᒍᑦ ᐱᑦᔪᑎᒋᓪᓗᒋᑦ 

uu ᐃᓄᒃ ᓂᕆᐅᒋᔭᖃᑦᑐᖅ ᓈᒻᒪᑎᐊᖅᑐᒥᒃ ᐊᒻᒪᓗ  
ᐊᑐᑦᑎᐊᕐᓂᖓᓂᒃ ᑮᓇᐅᔭᖓ

uu ᖃᐅᔨᒪᓂᖃᑦᑎᐊᖅᑐᖅ ᐱᔨᑦᑎᖅᑕᐅᔪᖅ ᖃᐅᔨᒪᔪᖅ  
ᐃᕝᕕᑦ ᓴᖅᑭᐅᒪᑎᒐᓱᒃᑕᖓᓂᒃ 

uu ᐃᓄᒃ ᑲᒪᒋᔭᐅᒋᐊᓕᒃ ᐃᓱᒪᒋᔭᐅᑦᑎᐊᓂᒃᑯᑦ ᐊᒻᒪᓗ 
ᑲᒪᒋᔭᐅᑦᑎᐊᕐᓗᓂ ᐊᔪᓐᖏᓐᓂᓕᒫᓐᓄᑦ, ᑭᒃᑰᒐᓗᐊᖅᐸᑕ 

uu ᐃᓄᒃ ᓯᕗᓂᒃᓴᓕᐅᖅᕕᒋᔪᓐᓇᖅᑕᐃᑦ 

uu ᑐᓴᐅᒪᕈᓘᔭᖅᑐᖅ ᐃᑲᔪᕈᓐᓇᖅᑐᓂᓗ ᐱᓕᕆᐊᑦᑎᓐᓂᒃ 
ᐱᕚᓪᓕᑎᑦᑎᓂᒃᑯᑦ 

uu ᐱᔨᑦᑎᕆᐊᖓᓂᒃ ᖁᕕᐊᓇᖅᑐᖅ 

uu ᐱᕕᒃᓴᖃᕐᓂᐅᕗᖅ, ᑕᐃᒪᐃᑦᑕᕆᐊᖃᓐᓂᕋᖅᑕᐅᖏᑦᑐᖅ 

uu ᑲᒪᒋᔭᖃᓲᖅ ᐃᑉᐱᒋᔭᐅᑦᑎᐊᕆᐊᓕᓐᓂᒃ ᖃᓄᐃᑦᑐᖃᑦᑎᓪᓗᒍ 
ᐊᒻᒪᓗ ᐃᓱᒪᖃᑦᑎᐊᓂᒃᑯᑦ. 

uu ᐃᑉᐱᒋᔭᓕᒃ ᐃᑲᔫᖅᑕᐅᔭᕆᐊᓕᓐᓂᒃ. 

uu ᓱᓕᓂᖃᑦᑎᐊᖅᑐᖅ. 

uu ᑲᒪᒋᔭᖃᕈᓐᓇᖅᑐᖅ ᑕᒪᒃᑮᓐᓂᒃ ᐱᐅᓂᔪᒃᑯᑦ ᐊᒻᒪᓗ  
ᐱᐅᖏᑐᒃᑯᑦ ᐱᔨᑦᑎᓂᕐᒥᒃ.

uu ᐱᔨᑦᑎᖅᑕᐅᔪᓕᒫᑦ ᐊᑦᔨᒌᑎᓪᓗᒋᑦ. 

ᓇᒻᒥᓂᖃᑦᑎᐅᔪᖅ, ᐊᖓᔪᖅᑳᖅ ᐊᒻᒪᓗ ᑲᒪᔨ 
ᒪᕐᕉᒃ ᑲᑕᒍᑕᐅᒐᔪᓐᓂᖅᐹᖑᖃᑕᐅᕘᖅ ᐃᓕᓐᓂᐊᖅᑐᖃᑦᑎᓪᓗᒍ ᐱᔨᑦᑎᓂᕐᒥᒃ 
ᐅᑯᐊᑯᕘᒃ ᑕᒪᓐᓇ ᑐᓐᖓᓱᒃᑎᑦᑎᓂᕐᒧᑦ ᐃᓚᒋᔭᐅᑐᐃᓐᓇᕋᓱᒋᔭᐅᖃᑦᑕᕐᒪᑦ ᐅᕝᕙᓘᓐᓃᑦ 
ᐱᓕᕆᐊᕐᖑᓚᐅᑲᑐᐃᓐᓇᖅᑐᖅ ᖃᓄᐃᓕᐅᕐᓂᐅᓂᐊᖅᑐᒧᑐᐊᖅ. 

ᑐᓐᖓᓱᑦᑎᑦᑎᓂᕐᒧᑦ ᐊᐅᓚᓂᖃᑦᑐᑦ ᖃᐅᔨᒪᓗᐊᓐᖑᐊᖅᐳᑦ ᐊᒃᓱᕈᕈᑎᐅᖃᑦᑕᖅᑐᓂᒃ. 
ᐱᑦᔪᑎᒋᓪᓗᒍ ᖃᓄᐃᑦᑐᓂ ᐊᒻᒪᓗ ᐊᑦᔨᒋᖏᓐᓂᖓ ᐊᐅᓚᑕᐅᔪᑦ, ᐊᒻᒪᓗ ᐊᓯᖏᑦ 
ᐱᑦᔪᑎᐅᔪᑦ ᓲᕐᓗ ᑮᓇᐅᔭᖁᑎᑦ ᐊᒻᒪᓗ ᐃᓱᓕᔭᑦᑐᒧᑦ, ᐱᕕᒃᓴᖃᓕᓚᐅᖅᓯᒪᓇᓐᖏᑦᑐᖅ 
ᐅᕝᕙᓘᓐᓃᑦ ᑮᓇᐅᔭᓂᒃ ᐃᓕᔭᐅᔪᓂᒃ ᑕᒪᑐᒧᖓ ᑐᕌᖓᔪᓂᒃ 

ᐱᒻᒪᕆᐅᓂᖓ ᓴᖅᑭᑦᑎᓂᖅ ᑲᔪᓯᑦᑎᐊᕈᓐᓇᖅᑐᒥᒃ ᐱᔨᑦᑎᕋᓐᓂᕐᒧᑦ 
ᑐᓐᖓᕕᐅᓂᐊᖅᑐᓂᒃ ᐱᒻᒪᕆᐊᓘᕗᖅ ᐊᒻᒪᓗ ᑐᓐᖓᕕᖃᑦᑐᓂᓗ 
ᐊᑐᓕᖅᑎᑕᐅᒋᐊᓐᖓᐅᑎᓚᐅᖅᑐᓂᒃ ᐃᓱᒪᒋᔭᐅᔪᓄᑦ. ᐱᓕᒻᒪᔅᓴᐃᓂᖅ ᐱᒻᒪᕆᐅᕗᖅ, 
ᐊᒻᒪᓗᖃᐃ ᐱᔭᕆᐊᑐᓂᖓ ᐱᓕᕆᓇᓱᐊᕐᓕᖅᑐᓂ ᐋᖅᑭᐅᒪᑎᑦᑎᓂᖅ ᐊᒻᒪᓗ 
ᖃᐅᔨᒪᓇᓱᐊᕐᓂᖅ ᐱᔨᑦᑎᕋᓐᓂᐅᑉ ᐱᕙᓪᓕᐊᓂᖓᓂᒃ ᐊᒻᒪᓗ ᐊᑐᖅᑕᐅᕙᑦᑐᓂᒃ. 

ᓴᖅᑭᓇᓱᐊᕐᓂᖅ ᐱᔨᑦᑎᖅᑎᐊᖃᑦᑕᓂᕐᒧᑦ 
ᑐᓐᖓᕕᐅᓂᐊᖅᑐᓂᒃ   
 12 ᐱᓪᓗᐊᑕᐃᑦ ᐱᔨᑦᑎᖅᑎᐊᖃᑦᑕᓂᕐᒧᑦ 

ᐱᒋᐊᕐᓗᓂ ᐱᒋᐊᕐᓂᖓᓂᒃ
ᐊᐅᓚᑦᑎᓂᖅ ᐊᒻᒪᓗ ᓇᒻᒥᓂᖃᕐᓂᖅ ᖃᐅᔨᒪᓇᓱᑐᐃᓐᓇᕆᐊᖃᖏᓚᑦ 
ᐱᔨᑦᑎᕋᕐᓂᕐᒧᑦ ᐃᓱᒪᒋᔭᐅᔪᖅ ᐅᖃᐅᓯᐅᒐᓗᐊᕐᒪᖔᑦ ᑕᕝᕙᓂ 
ᐱᓕᕆᐊᒃᓴᕆᔭᖏᓐᓂ, ᑭᓯᐊᓂ ᓯᕗᒃᑲᑦᑐᐃᔭᕆᐊᓖᑦ ᓯᕗᓪᓕᐅᔾᔨᓗᑎᒃ 
ᑕᑯᒃᓴᐅᓂᒃᑯᑦ ᐊᒻᒪᓗ ᐱᓕᕆᓂᒃᑯᑦ ᖃᐅᑕᒫᑦ. ᐅᖃᐅᓯᖏᑦ ᐊᒻᒪᓗ 
ᐱᓕᕆᓂᖏᑦ ᐊᑦᔨᒋᑦᑎᐊᕐᓗᑎᒃ ᑖᒃᑯᓄᖓ ᐃᖅᑲᓇᐃᔭᖅᑎᐅᕙᑦᑐᓄᑦ 
ᐊᑐᓕᖅᑕᐅᔪᓐᓇᓂᐊᕐᒪᑕ ᑐᓐᖓᕕᖃᓪᓗᑎᒃ ᑕᑯᖃᑦᑕᖅᑕᒥᓂᒃ.

02
ᖃᐅᔨᒋᐊᖅᑳᕐᓗᒍ
ᐱᒋᐊᓚᐅᖏᓂᓐᓂ ᐱᒻᒪᕆᒻᒥᒃ ᐱᔨᑦᑎᖅᑎᕆᓂᕐᒥᒃ, ᖃᐅᔨᓴᕐᓗᑎᑦ 
ᒫᓐᓇᐅᔪᖅ ᐱᓕᑦᑎᓐᓂᕆᔭᐃᑦ ᐊᒻᒪᓗ ᓇᓗᓇᐃᖅᓯᓗᑎᑦ 
ᖃᓄᐃᓕᐅᕆᐊᖃᒻᒪᖔᑉᐱᑦ ᐊᒻᒪᓗ ᐋᖅᑭᐹᓪᓕᕆᐊᖃᒻᒪᖔᖅᐱᑦ ᓇᐅᒃᑯᑦ. 
ᑎᑎᖅᑲᖁᑎᒋᔭᑐᖃᐃᑦ ᓲᕐᓗ ᐱᔨᑦᑎᖅᑕᐅᔪᒥᒃ ᑎᑎᖅᑲᐅᓯᐊᒥᓃᑦ, 
ᐊᑲᐅᒃᓴᖏᔾᔪᑎᒥᓃᑦ, ᐃᑲᔪᕈᑎᐅᑉ ᐊᒻᒪᓗ ᖃᐅᔨᓴᕈᑎᕕᓃᑦ 
ᐊᑐᖅᑕᐅᔪᓐᓇᖅᐳᑦ ᐱᒋᐊᕐᕈᑕᐅᓗᑎᒃ. ᐳᐃᒍᑦᑕᐃᓕᓗᑎᑦ 
ᐃᖅᑲᓇᐃᔭᖅᑎᑎ ᖃᐅᔨᖏᐊᖅᕕᒋᒋᐊᖏᓐᓂᒃ ᑖᒃᑯᐊ ᖃᐅᔨᒪᓛᖑᒻᒪᑕ 
ᐱᓕᕆᓂᖏᑎᒍᑦ ᑕᒪᑐᒧᖓ. 

03
ᐃᓚᒋᓕᐅᑎᓗᒍ ᐱᓕᒻᒪᔅᓴᐃᓂᖅ ᐊᒻᒪᓗ ᐊᔪᕈᓐᓃᑎᑦᑎᓇᓱᐊᕐᓂᖅ 
ᐸᕐᓇᐅᑎᓐᓄᑦ 
ᐱᓕᕆᐊᔅᓴᐃᑦ ᑐᕌᖓᔪᑦ ᐱᔨᑦᑎᕆᓂᕐᒧᑦ ᐱᒋᐊᖅᐸᓪᓕᐊᓗᓂ 
ᐃᓚᓕᐅᑎᓯᒪᔭᕆᐊᓕᒃ ᖃᓂᑦᑐᒧᑦ ᐊᒻᒪᓗ ᐊᑯᓂᒧᑦ ᐸᕐᓇᒍᑕᐅᓯᒪᔪᒧᑦ. 
ᐋᖅᑭᓱᖅᑕᐅᓯᒪᓲᖑᔪᑦ ᐅᑉᐱᕆᓪᓚᕆᑦᑕᖏᑦ ᑕᕝᕙᓂ ᐱᓕᕆᕝᕕᐅᔫᑦ 
ᑐᓐᖓᕕᖏᓐᓂ ᐊᒻᒪᓗ ᐊᑐᖅᑕᐅᓕᖅᑐᑎᒃ ᐱᓕᒻᒪᔅᓴᐃᓂᕐᒧᑦ. 
ᓯᕗᓪᓕᐅᑎᒍᒃ ᐱᔨᑦᑎᕐᓂᖅ ᐱᓕᕆᐊᕐᕆᓇᓱᐊᖅᑕᓐᓂ. 

04
ᐱᓕᒻᒪᔅᓴᕐᓗᒋᑦ ᐊᐅᓚᑦᑎᔩᑦ ᐊᒻᒪᓗ ᑲᒪᔪᓐᓇᖅᓯᑎᓪᓗᒋᑦ 
ᐃᓘᓐᓇᐸᓗᑎᒃ ᐊᖓᔪᖅᑳᑦ ᐱᓕᕆᓂᖃᓲᖑᒻᒪᑕ ᐱᔨᑦᑎᕆᓂᒃᑯᑦ ᐊᒻᒪᓗ 
ᑲᒪᒋᔭᖃᑉᐸᑦᑐᑎᒃ ᖃᐅᑕᒫᖅᓯᐅᑎᓂᒃ, ᑭᓱᑐᐃᓐᓇᕐᓂᒃ ᑲᒪᔭᕆᐊᖃᑉᐸᑦᑐᑎᒃ, 
ᐱᒻᒪᕆᐅᓗᐊᓐᖑᐊᖅᐳᑦ ᐱᓕᑦᑎᕋᓐᓂᒃᑯᑦ ᐱᔭᕆᐊᖃᑉᐸᑦᑐᓄᑦ ᐊᒻᒪᓗ 
ᓯᕗᓕᖅᑎᐅᔭᕆᐊᖃᑉᐸᑦᑐᑎᒃ. ᐊᖓᔪᖅᑳᑦ ᐃᓱᒪᖃᕆᐊᓖᑦ ᐊᒻᒪᓗ 
ᐱᔪᓐᓇᕐᓗᑎᒃ ᑕᒪᑐᒥᖓ, ᐊᒻᒪᓗᒃᑕᐅᖅ ᐃᓚᐅᖃᑦᑕᕐᓗᓂ ᐊᒻᒪᓗ 
ᑕᑯᒃᓴᐅᕙᓪᓗᓂ ᑕᒪᓐᓇ ᐱᒋᐊᖅᐸᓪᓕᐊᓕᖅᑎᓪᓗᒍ ᐃᑲᔪᕐᓂᐊᕐᒪᑦ 
ᐱᕙᓪᓕᐊᓂᖓᓂᒃ. 

05
ᓂᕈᐊᕐᓂᖅ ᐱᓕᒻᒪᔅᓴᐃᓂᕐᒥᒃ ᑐᕌᖓᑦᑎᐊᖅᑐᒥᒃ
ᓇᒻᒥᓂᖅ ᐋᖅᑭᒃᓱᐃᒐᓗᐊᕈᕕᑦ, ᐊᑐᓕᕐᓗᑎᓪᓘᓐᓃᑦ 
ᐊᒻᒪᓗ ᓯᓚᑖᓃᒥᐅᑕᕐᒥᒃ, ᐱᓕᒻᒪᔅᓴᐃᓂᕐᒧᑦ ᐃᓕᓐᓂᐊᕐᕈᑎ 
ᐱᕚᓪᓕᑎᑦᑎᓂᐊᖅᑐᒥᒃ ᐱᔨᑦᑎᕈᑎᓐᓄᑦ ᐱᖁᓯᐅᔾᔨᔭᕆᐊᓖᒃ 
ᐊᑐᖅᑕᐅᖃᑦᑕᖅᓯᒪᔪᓂᒃ ᑐᓐᖓᕕᐅᔪᓂᒃ. 

01

06
ᐱᒋᐊᖅᑎᑦᑎᓂᖅ
ᐃᑲᔪᖅᑐᐃᓇᕐᓗᒍ ᐱᒋᐊᕐᓂᖓᓂᒃ ᐊᒻᒪᓗ ᐊᓕᐊᓇᐃᑦᑐᒥᒃ 
ᓯᕗᓪᓕᐅᑎᓗᒍ. ᐱᒋᐊᑦᑎᐊᖏᑦᑐᖅ ᑲᔪᓯᔪᓐᓇᔾᔮᖏᑦᑐᖅ!

07
ᐱᓕᕆᐊᕆᔭᐃᑦ ᐱᑦᑎᐊᕐᓗᒍ ᐊᖏᔪᐊᓘᖏᒃᑲᓗᐊᖅᐸᑦ 
ᐸᕐᓇᒃᓯᒪᑦᑎᐊᕐᓂᖅ ᐱᒻᒪᕆᐅᓛᖑᕗᖅ. ᐱᑕᖃᖏᑐᐃᓐᓇᕆᐊᓕᒃ 
ᐃᖅᑲᓇᐃᔭᖅᑎᒥᒃ ᐱᓕᒻᒪᔅᓴᖅᓯᒪᔪᒥᒃ ᐃᓕᓐᓂᐊᕐᑎᑦᑎᔭᕆᐊᔅᓴᖅ. 
ᐃᕿᐊᓇᖅᑐᒥᒃ, ᐅᖃᕈᓘᔭᑐᐃᓐᓇᓂᒃᑯᑦ ᐅᕝᕙᓘᓐᓃᑦ ᑐᓐᖓᕕᖃᖏᑦᑐᓂᒃ 
ᐅᖃᐅᔾᔪᐃᔪᖅ ᐊᑑᑎᖃᕋᔭᓐᖏᒻᒪᑦ. 

08
ᓇᓗᓇᐃᕐᓗᒋᑦ ᐊᕐᕕᐊᕈᑎᑎᑦ ᐱᐅᓂᖅᓴᒃᑯᑦ ᐱᔨᑦᑎᕋᑦᑎᐊᓂᕐᒧᑦ 
ᐱᓕᒻᒪᔅᓴᕐᓂᖃᑦᑎᓪᓗᒋᑦ. 
ᐃᖅᑲᓇᐃᔭᖅᑏᑦ ᐊᒻᒪᓗ ᐊᐅᓚᑦᑎᔩᑦ ᐱᓕᒻᒪᔅᓴᕐᓂᖃᑉᐸᒻᒪᑕ, 
ᐃᓚᐅᓂᖃᑦᑐᑎᒃ ᐊᒻᒪᓗ ᐅᖃᓪᓚᖃᒌᑦᑎᐊᐸᑦᑐᑎᒃ. ᐱᑦᔪᑎᑦ ᓴᖅᑭᖅᑕᐅᔪᑦ 
ᐅᖃᐅᓯᐅᔫᒐᓗᐊᑦ ᐋᖅᑭᒃᑕᐅᔾᔮᖏᑦᑐᑦ ᐱᓕᒻᒪᓴᓂᖃᑦᑎᓪᓗᒋᑦ. 
ᐃᖅᑲᓇᐃᔭᖅᑏᑦ ᑲᓐᖑᓱᓐᖏᒻᒪᑕ ᓂᓪᓕᕆᐊᔅᓴᖅ ᐃᑲᔫᑎᒥᓂᒃ 
ᑎᓕᐅᖅᑕᐅᓯᒪᑐᐊᕈᑎᒃ. ᑕᒪᒃᑯᐊ ᑲᒪᒋᑦᑎᐊᕐᓂᐊᕐᓗᒋᑦ ᐱᑦᔪᑎᐅᔪᑦ, 
ᑎᑎᕋᖅᓯᒪᓗᒋᑦ ᐅᖃᐅᓯᐅᓯᒪᔪᒧᑦ ᑎᑎᕋᖅᕕᒃᑯᑦ ᐅᕝᕙᓘᓐᓃᑦ ᐊᑭᓐᓇᒥ 
ᑎᑎᕋᖅᕕᐊᓗᐃᑦ ᐅᖃᐅᓯᐅᔭᕋᐃᑉᐸᑕ ᑖᒃᑯᐊ ᐃᖅᑲᓇᐃᔭᖅᑏᑦ 
ᑕᑯᔪᓐᓇᓂᐊᕐᒪᑕ ᐃᓱᒪᒋᔭᐅᔪᓂᒃ ᐃᓱᒪᔅᓴᖅᓯᐅᕈᑕᐅᓂᐊᕐᒪᑕ 
ᖃᐅᔨᓴᖅᑕᐅᒋᐊᖃᒻᒪᖔᕐᒥᒃ. .

09
ᖃᐅᔨᓴᖅᑕᐅᔾᔪᑎᕕᓃᑦ
ᐃᒪᐃᓲᖑᒻᒥᔪᑦ, ᑕᒪᒃᑯᐊ ᐋᖅᑭᒋᐊᕈᑏᑦ ᐅᑦᔨᕆᔭᐅᑲᐅᑎᒋᓗᑎᒃ 
ᐱᓕᒻᒪᔅᓴᓂᖃᓚᐅᖅᑎᓪᓗᒋᑦ. ᐃᖅᑲᐃᔭᖅᑎᑎᑦ ᐊᒻᒪᓗ ᐃᖅᑲᓇᐃᔭᖅᕕᐅᔪᑦ 
ᑕᑯᒃᓴᐅᓂᖃᕆᐊᓖᑦ ᐊᑐᕐᓂᖃᑦᑎᐊᑐᒃᑯᑦ. ᖃᐅᔨᓴᕐᓂᖅ 
ᐱᓕᕆᐊᕐᖑᓯᒪᔪᓂᒃ ᓴᓐᖏᔫᔾᔪᑎᒋᕚ ᐊᓯᔾᔨᖅᓯᒪᔪᑦ ᐊᑐᓕᖁᔭᐅᓯᒪᔪᑦ. 

10
ᑲᔪᓯᑎᑦᑎᔨᐅᓂᐊᖅᑐᓂᒃ ᐋᖅᑭᐹᓪᓕᑎᑦᑎᓂᕐᒧᑦ ᓴᖅᑮᓗᑎᑦ 
ᐱᓕᕆᔨᐅᓂᐊᖅᑐᓂᒃ
Acquire ᐃᑲᔪᖅᑎᑖᕐᓗᑎᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᒃ ᐋᖅᑭᒃᓯᓗᑎᑦ 
ᑲᒪᒋᔭᖃᓂᐊᖅᑐᒥᒃ ᐅᑯᓂᖓ ᐱᑦᔪᑎᐅᔪᓂᒃ ᐅᖃᐅᓯᐅᓚᐅᖅᑐᓂᒃ 
ᐱᓕᒻᒪᔅᓴᕐᓂᖃᑦᑎᓪᓗᒋᑦ. ᐊᐅᓚᑦᑎᔩᑦ ᐱᓕᕆᖃᓐᓂᐊᖅᑐᑦ ᑖᒃᑯᓂᖓ 
ᐱᓕᕆᐅᖃᑎᒌᓂᒃ ᖃᐅᑕᒫᖅᓯᐅᑎᑎᒍᑦ ᖃᐅᔨᒪᓇᓱᓪᓗᑎᑦᑕᐅᖅ. 

11
ᐱᖃᓯᐅᑎᓗᒍ ᐱᔨᑦᑎᕆᓂᕐᒧᑦ ᐱᓕᒻᒪᔅᓴᐃᓂ ᑕᕝᕙᓂ ᓄᑖᒥ 
ᐃᖅᑲᓇᐃᔭᖅᑎᓂᒃ ᓇᓗᓇᐃᔭᐅᔾᔨᓂᕐᒥ. 
ᓄᑖᑦ ᐃᖅᑲᓇᐃᔭᖅᑏᑦ ᐱᓕᕆᔪᓐᓇᖅᓯᑎᓪᓗᒋᑦ ᐊᒻᒪᓗ ᐱᒃᑯᒥᓇᖅᑐᓂᒃ 
ᐱᑦᔪᓯᐅᔪᓂᒃ ᐱᓕᒻᒪᔅᓴᐃᓂᒃᑯᑦ. ᐋᖅᑭᒃᑕᐅᓂᖏᓐᓄᑦ ᐱᒋᐊᓕᕋᑖᕐᓂᖓᓂᒃ 
ᐋᖅᑭᓯᒪᓂᐊᖅᑕᑎᑦ ᐊᓯᖏᓐᓄᑦ ᐱᓕᒻᒪᔅᓯᒪᔪᓄᓄᑦ ᐃᖅᑲᓇᐃᔭᖅᑎᓄᑦ 
ᐊᒻᒪᓗ ᓇᓗᓇᐃᖅᓯᑎᐊᕐᓗᑎᑦ ᑖᒃᑯᓄᖓ ᑭᓱᓂᒃ ᓂᕆᐅᖏᔭᖃᒻᒪᖔᖅᐱᑦ. 

12
ᑐᓂᕐᕈᑎᑦ ᐊᒻᒪᓗ ᐃᓕᑕᖅᓯᓂᖅ 
ᐃᓕᑕᕆᕙᓪᓗᒋᑦ ᐃᑲᔪᖅᑕᐅᔾᔪᑎᑎᑦ ᖃᐅᑕᒫᑦ. ᐃᖅᑲᓇᐃᔭᖅᑏᑦ 
ᐱᔪᒪᔪᑦ ᐊᒻᒪᓗ ᖃᐅᔨᒪᒋᐊᖃᑦᑐᑎᒃ ᐱᓕᕆᑦᑎᐊᕐᓂᕐᒥᓂᒃ ᐊᒻᒪᓗᒃᑕᐅᖅ 
ᐊᑑᑎᖃᒻᒪᕆᓐᓂᖏᓐᓄᑦ ᐱᓕᕆᓇᓱᐊᖅᑕᓐᓄᑦ ᐱᓕᒻᒪᔅᓴᕐᓂᖏᑎᒍᑦ. 

ᖓᕕᖏᑦ ᐱᓕᒻᒪᔅᓴᐃᑦᑎᐊᓂᕐᒧᑦ 
ᓇᒻᒥᓂᖅ ᓴᓇᒐᓗᐊᕈᕕᑦ ᐅᕝᕙᓘᓐᓃᑦ ᐊᑐᓕᕈᕕ ᓯᓚᑖᓃᑦᑐᒥᒃ ᐱᓕᒻᒪᔅᓴᐃᔨᒥᒃ, 
ᐱᓕᒻᒪᔅᓴᐃᓂᕐᒧᑦ ᐃᓕᓐᓂᐊᕐᕈᑦ ᐱᕚᓪᓕᑎᑦᑎᓇᓱᐊᕐᓂᕐᒧᑦ ᑐᕌᖓᔪᖅ 
ᐱᔨᑦᑎᓂᕐᒧᑦ ᑐᓐᖓᕕᒋᔭᐅᔪᓂᒃ ᐱᖃᓯᐅᔾᔨᒋᐊᓕᒃ ᐃᓚᖏᓐᓂᒃ ᐅᑯᓂᖓ:

uu ᐃᓅᑉ ᐃᓕᖅᑯᓯᖓ ᐊᓯᔾᔨᑕᕐᓂᖓᓄᑦ ᓱᓕᕆᐊᔅᓴᕈᓘᔭᐃᑦ 

uu ᐱᔨᑦᑎᕆᓂᕐᒧᑦ ᑐᓐᖓᕕᒋᔭᐅᔪᑦ ᐋᖅᑭᓱᖅᑕᐅᓯᒪᔪᑦ ᑲᑐᔾᔨᖃᑎᒌᒋᔭᔅᓯᓐᓄᑦ 
ᐊᒻᒪᓗ ᐃᖅᑲᓇᐃᔭᖅᕕᓯᓐᓄᑦ. 

uu ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᕐᕈᑏᑦ ᐊᖓᔪᖅᑳᓄᑦ ᐱᖃᓱᐅᔾᔨᔪᑦ 
ᓯᕗᓕᖅᑎᓂᕐᒥᒃ, ᑐᓐᖓᕕᓕᐅᑦᒐᓪᓕᐊᓂᕐᒥᒃ, ᐊᓯᖏᓪᓗ. 

uu ᐱᓕᕆᖃᑎᒌᓐᓂᖅ ᐊᒻᒪᓗ ᐊᓕᐊᓇᐃᒍᓱᓪᓗᓂ 

uu ᖁᕕᐊᑦᑕᓇᖅᑐᒥᒃ ᐅᓂᒃᑳᓐᓂᖅ 

uu ᐊᔪᕈᓐᓃᖅᓴᕙᓪᓕᐊᓂᖅ

uu ᒫᓐᓇᐅᔪᒧᑦ ᐊᑐᖅᑕᒧᑦ ᐱᔨᑦᑎᖅᑕᐅᓂᖅ ᖃᓄᐃᑦᑑᒻᒪᖔᑦ ᑕᑯᓗᒍ 
ᐊᑐᓚᐅᖅᓯᒪᔭᒥᒃ ᑐᓐᖓᕕᖃᓪᓗᓂ

ᐅᓂᒃᑳᕐᓂᖅ: ᐅᖃᐅᓰᑦ ᐱᒻᒪᕆᐅᕗᖅ. ᐅᖃᓐᓂᕆᔭᐃᓪᓗ ᐱᒻᒪᕆᐅᒋᕗᖅ. 

ᓴᓐᖏᔪᒥᒃ ᐅᓂᒃᑳᖃᕐᓂᖅ ᐅᑯᓂᖓ ᐃᓗᓕᖃᓲᖑᕗᖅ: 

uu ᐱᒋᐊᖅᑎᐊᕐᓂᖅ ᑲᔪᓯᓗᓂᓗ 

uu ᐃᕿᐊᓱᓐᖏᑎᐊᕐᓗᓂ ᐊᐅᓚᓂᖃᑦᑎᐊᕐᓗᓂᓗ ᐅᖃᐅᓯᕆᔭᒥᒃ 

uu ᓯᕗᒃᑲᑕᖅᑎᐅᓂᕐᒧᑦ ᐊᔪᓐᖏᑎᐊᖅᑐᖅ 

uu ᐱᔨᑦᑎᖅᑎᐊᕈᒪᓂᖃᒻᒪᕆᑦᑐᖅ 

uu ᖃᐅᔨᒪᓂᖅ ᑎᒥᐅᔫᑉ ᑕᐅᑐᒐᖓᓂᒃ 

uu ᐱᓪᓚᑦᑖᓐᖑᐊᖃᑦᑕᓂᖅ 

uu ᑕᑯᒃᓴᐅᔪᑦ

uu ᐊᕕᑦᑐᓂᒃᑯᑦ ᐱᓕᕆᓂᐅᔪᑦ 

ᐱᔨᑦᑎᖅᑎᑦᓯᓂᕐᒧᑦ ᑐᓐᖓᕕᒋᔭᐅᔪᑦ
u ᑐᓴᐅᒪᖃᑦᑕᐅᑎᓕᕆᓂᖅ  
ᐅᑯᐊᓕ ᖃᐅᔨᒪᔾᔪᑎᑦᑎᐊᕙᐅᕗᑦ ᐃᑲᔪᕈᓐᓇᖅᑐᑦ ᐱᑕᖃᑦᑎᑦᑎᓗᓂ ᓈᒻᒪᑦᑐᓂᒃ 
ᐱᔨᑦᑎᕈᑎᐅᔪᓂᒃ ᒪᑯᑎᒎᓇ ᐅᖄᓚᐅᑎᒃᑯᑦ/ᓂᐱᓕᐅᖅᓯᒪᔪᒃᑯᑦ ᐊᒻᒪᓗ 
ᖃᐅᔨᒋᐊᕐᓂᕐᒧᑦ ᐊᐅᓚᑦᑎᓂᒃᑯᑦ. ᐊᑐᖅᑕᐅᔪᓐᓇᖅᑐᑦ ᒥᑭᑦᑑᑎᓄᑦ ᓇᒻᒥᓂᕆᔭᐅᔪᓄᑦ 
ᐊᒻᒪᓗᒃᑕᐅ ᐊᖏᕐᕋᒥ ᐊᐅᓚᓂᖃᑦᑐᓄᑦ.  

 ᓂᐱᓕᐅᖅᓯᒪᔪᒃᑯᑦ/ᐅᖄᓚᐅᑎᒃᑯᑦ 
ᐅᖄᓚᐅᑎᑦ ᑭᐅᔭᐅᖃᑦᑕᕆᐊᖃᑦᑐᑦ ᑕᕝᕙᑲᐅᑎᒋ ᐊᔪᓐᓇᕐᖏᑐᐊᖅᐸᑦ. 
ᐋᖅᑭᒃᓯᓇᓱᓪᓗᑎᑦ ᖃᓄᖅ ᐊᑯᓂᐅᑎᒋᔪᒥᒃ ᓯᕙᓂᖃᑦᑕᕋᔭᕐᒪᖔᑦ, ᐊᒻᒪᓗ 
ᑭᐅᓇᓱᐊᖏᓐᓇᖃᑦᑕᕐᓗᑎᑦ ᑎᓴᒪᖓᓐᓂᒃ ᓯᕙᓂᓚᐅᖏᑎᓪᓗᒍ, ᓲᕐᓗ ᐆᑦᑑᑎᒋᓗᒍ. 

ᐃᖅᑲᓇᐃᔭᖅᑎᓕᒫᑦ ᐅᕝᕙᓘᓐᓃᑦ ᐃᓚᒋᔭᐅᔪᑦ ᐃᓕᓐᓂᐊᖅᑎᑕᐅᓯᒪᔭᕆᐊᓖᑦ ᑭᐅᓂᕐᒥᒃ 
ᐅᖄᓚᐅᑎᒥᒃ. ᓱᕈᓯᕐᓂᒃ ᑭᐅᔪᖃᖃᑦᑕᖅᐸᑦ ᓇᒻᒥᓂᖁᑎᒋᔭᐅᔪᒧᑦ ᐅᖄᓚᐅᑎᖓᓂᒃ, 
ᑭᐅᒍᓐᓇᕆᐊᓖᑦ ᖃᐅᔨᒪᔾᔪᑎᓪᓗᐊᑕᕐᒥᒃ. 

ᑭᐅᓗᑎᑦ ᐅᖄᓚᔪᓕᒫᓂᒃ ᑐᓐᖓᓇᕐᓗᑎᑦ. ᓇᓗᓇᐃᖅᓯᒪᔪᒥᒃ ᑭᐅᔾᔪᑎᖃᖃᑦᑕᕐᓂᖅ 
ᐊᑲᐅᒻᒥᔪᖅ ᐊᒻᒪᓗ ᐱᓕᕆᔨᒻᒪᕆᐅᕙᓗᒃᑐᓂ. ᓲᕐᓗ ᐃᒫᒃ, “ᐅᓪᓛᒃᑯᑦ, ᐱᖃᓗᔭᐃᑦ 
ᐊᐅᓚᕈᔾᔨᔨᖏᑦ. ᔫᖑᕗᖓ. ᖃᓄᖅ ᐃᑲᔪᖅᑕᐅᔪᒪᕕᑦ?” 

ᐃᑲᕐᕋᐃᑦ ᐱᓕᕆᓐᓇᐅᑎᓪᓗᒍ ᑭᓇᑐᐃᓐᓇᖅ ᑭᐅᔭᕆᐊᓕᒃ ᐅᖄᓚᐅᑎᓪᓚᑦᑖᖓᓂᒃ 
ᓂᐱᓕᐅᖅᓯᒪᓂᒃᑰᖏᑦᑐᖅ ᐅᕝᕙᓘᓐᓃᑦ ᓇᓗᓇᐃᖅᓯᑐᐃᓐᓇᑐᒃᑯᑦ. 

ᐃᖅᑲᓇᐃᔭᖅᑏᑦ ᓈᓚᒋᐊᓖᑦ, ᑐᑭᓯᓗᑎᒃ, ᐊᒻᒪᓗ ᐃᓕᑕᖅᓯᓗᑎᒃ ᖃᐅᔨᔭᐅᔪᒪᔪᒥᒃ 
ᐊᓯᐊᓅᖅᑎᑦᑎᓚᐅᖏᓂᕐᒥᓂᒃ ᐅᖄᓚᔪᓂᒃ. 

ᐊᔪᕐᓇᖏᑉᐸᑦ, ᐃᓱᒪᔅᓱᑎᓪᓗᒍ ᐅᖄᓚᔪᖅ ᓇᓕᐊᓐᓂᒃ ᐊᑐᕈᒪᒻᒪᖔᑦ ᓂᕆᓕᐅᕐᓗᓂ 
ᐅᕝᕙᓘᓐᓂᑦ ᕿᒪᐃᑐᐃᓐᓇᕐᓗᓂ ᐅᖃᐅᓯᕆᔪᒪᔭᒥᓂᒃ. 

ᑕᒪᕐᒥᒃ ᐃᖅᑲᓇᐃᔭᖅᑏᑦ ᐊᒻᒪᓗ ᐊᐅᓚᑦᑎᔩᑦ ᒪᓕᒋᐊᓖᑦ ᐊᑐᐊᒐᕐᒥᒃ ᐋᖅᑭᒃᓯᓯᒪᔪᒥᒃ 
ᐱᕕᒃᓴᖃᕝᕕᐅᔪᓂᒃ  ᐅᖄᓚᕕᐅᖔᓐᓂᐊᕐᓗᑎᒃ ᐊᒻᒪᓗ ᑭᐅᖃᑦᑕᓂᕐᒧᑦ 
ᖃᐅᔨᒋᐊᖅᑕᐅᔪᓂᒃ. ᐅᓪᓗᖅ ᑕᕝᕙᓂᒃᓴᐃᓐᓴᖅ ᐃᓱᒪᒋᔭᐅᕗᖅ ᐊᓂᒍᓚᐅᖏᑎᓪᓗᒍ.

ᑕᒪᕐᒥᒃ ᓂᐱᓕᐅᖅᑕᐅᓯᒪᔪᑦ ᓇᐃᑦᑐᑯᓘᔭᕆᐊᓖᑦ, ᓇᓚᐅᒃᑎᓗᑎᒃ ᐊᒻᒪᓗ ᓱᓕᓗᑎᒃ. 
ᓲᕐᓗ: “ᕼᐊᓘ, ᐅᖄᓚᕗᑎᑦ ᔫᒻᒧᑦ ᐱᖃᓗᔭᑦ ᐊᐅᓚᕈᔾᔨᔨᒃᑯᓐᓄᑦ. ᐊᓪᓚᕕᒻᒦᖏᑲᐃᓐᓇᕋᒪ 
ᑎᑭᓪᓗᒍ ᐊᒃᑑᕙᕙ 1. ᓂᐱᓕᐅᓚᐅᕆᑦ ᑐᓴᕋᔅᓴᓐᓂᒃ ᐊᒻᒪᓗ ᐅᖄᓚᕕᒋᓛᖅᐸᒋᑦ” 

ᓂᐱᓕᐅᖅᑎᐊᖅᓯᒪᔪᖅ ᐱᖃᓯᐅᔾᔨᓯᒪᒐᔪᑉᐳᖅ ᐃᓅᑉ ᐊᑎᖓᓂᒃ, ᐱᓕᕆᕕᖓᓂᒃ, 
ᐅᖄᓚᐅᑎᖏᑕ ᓇᐃᓴᐅᑎᖏᓐᓂᒃ ᐊᒻᒪᓗ ᖃᖓᒃᑯᑦ ᐊᑐᐃᓐᓇᐅᒐᔭᕐᒪᖔᕐᒥᓂᒃ. 

ᓂᐱᓕᐅᖅᓯᒪᔪᖅ ᐅᖄᓚᔪᓄᑦ ᓇᓕᐊᓐᓂᑐᐃᓐᓇᖅ ᐅᖄᓚᕕᒃᓴᐅᔪᓂᒃ ᓇᐃᓴᐅᑎᓂᒃ 
ᓇᓗᓇᐃᖅᓯᖏᐊᓕᒃ ᐅᕝᕙᓘᓐᓃᑦ ᑯᕌᖅᑕᐅᑎᒋᕕᒋᔪᓐᓇᖅᑕᖓᓄᑦ ᑐᐊᕕᓐᓇᖅᑐᖃᑉᐸᑦ. 
ᑕᒪᓐᓇᓗ ᐱᒻᒪᕆᐅᒍᓐᓇᖅᑐᓂ ᐃᓚᒌᑦ ᐅᖄᓚᒐᓱᒃᑯᑎᒃ ᑐᔪᕐᒥᕕᒻᒦᑦᑐᒧᑦ, ᐅᕝᕙᓘᓐᓃᑦ 
ᑭᓇᑐᐃᓐᓇᕐᒧᑦ ᓂᐅᕕᕈᒪᔪᒧᑦ ᐱᔨᑦᑎᕈᑎᓐᓂᒃ ᑕᕝᕙᑲᐅᑎᒋ. 

ᖃᓄᖅ ᓯᕗᓪᓕᐅᔾᔨᔭᕆᐊᖃᒻᒪᖔᖅᐱᑦ ᐅᖃᐅᓯᕐᓂᒃ ᐊᒻᒪᓗ ᖃᐅᔨᒋᐊᕈᑎᓂᒃ 
ᐃᓕᓴᓗᑎᑦ. ᓯᕗᓪᓕᐅᑎᓗᒋᑦ ᑭᐅᓗᒋᑦ ᐱᒻᒪᕆᐅᓗᐊᓐᖑᐊᖅᑐᑦ. 

ᐅᑕᖅᑭᑉᐸᑦ ᐅᖄᓚᔪᖅ, ᐅᑦᔨᕆᓗᒍ ᐊᑯᓂᐅᓂᖓ ᐊᒻᒪᓗ ᐊᑐᖃᑦᑕᓂᐊᖅᑕᓐᓂᒃ 
ᐅᑕᖅᑭᑎᑦᑎᓂᕐᒧᑦ ᐋᖅᑭᒃᓯᓗᑎᑦ. ᓈᒻᒪᑦᑐᖅ ᐅᖄᓚᔫᑉ ᐅᖄᓚᐅᑎᖓᓂᒃ ᐱᔪᒪᓗᓂ 
ᐊᒻᒪᓗ ᐅᖄᓚᕕᒋᓂᐊᕋᕕᐅᒃ ᓈᒻᒪᓈᕐᓂᖅᐸᑦ ᐱᔭᔅᓴᖃᓗᐊᖅᑎᓪᓗᑎᑦ.

ᐊᐅᓚᕈᕕᑦ ᓄᓇᒋᔭᓐᓂᒃ ᐅᕝᕙᓘᓐᓃᑦ ᕿᒪᐃᓯᒪᑲᐃᓐᓇᕈᕕᑦ ᐱᓕᕆᕕᓐᓂᒃ, ᐊᓯᔾᔨᕐᓗᒍ 
ᓂᐱᓕᐅᖅᓯᒪᔭᐃᑦ ᑐᓴᐅᒪᓂᐊᕐᒪᑕ ᐱᔨᑦᑎᖅᑕᐅᔪᒪᔪᑦ. 

 ᑎᑎᕋᖅᓯᒪᔪᒃᑯᑦ - ᑎᑎᖅᑲᐃᑦ, ᖃᕋᓴᐅᔭᒃᑯᑦ, ᓱᒃᑲᔪᒃᑯᑦ 
ᑐᓴᖃᑦᑕᐅᑎᓂᒃ ᑐᑭᓯᐅᒪᔾᔪᑎᓂᒃ ᐊᑦᔨᒌᖏᑦᑐᒃᑰᕈᓐᓇᖅᐳᑦ. ᑭᐅᑦᑎᐊᕐᓂᖅ 
ᐊᒻᒪᓗ ᓈᒻᒪᓈᑦᑎᐊᑐᒃᑯᑦ ᐱᓪᓗᐊᑕᐅᕗᖅ. ᐅᖃᓕᖅᑭᑦᑖᓂᖅ ᐊᒻᒪᓗ 
ᐊᐅᓚᑎᑦᑎᑲᓐᓂᖃᑦᑕᕐᓂᖅ ᑐᑭᓯᐅᒪᔾᔪᑎᓂᒃ ᐅᕝᕙᓘᓐᓃᑦ ᐱᑦᔪᑎᖃᖏᑦᑐᓂ 
ᐅᑕᖅᑭᑎᑦᑎᓂᖅ ᑐᑭᓯᔭᐅᔪᓐᓇᖅᐳᑦ ᐱᓕᕆᑦᑎᐊᖏᓐᓂᕐᒥᒃ.  

ᑎᑎᕋᖅᓯᒪᔪᑦ ᑕᑯᓇᒃᑕᐅᔭᕆᐊᓖᑦ ᐊᐅᓚᖅᑎᑕᐅᓚᐅᖏᓐᓂᖏᓐᓂ 
ᖃᕋᓴᐅᔭᒃᑯᑦ, ᓱᒃᑲᔪᒃᑯᑦ ᐅᕝᕙᓘᓐᓃᑦ ᑎᑎᖅᑲᓂᐊᖅᕕᒃᑯᑦ. ᐊᐅᓚᑎᑦᑎᓗᓂ 
ᐱᔭᕇᖅᓯᒪᖏᑦᑐᓂᒃ ᐅᕝᕙᓘᓐᓃᑦ ᓱᓕᓐᖏᑦᑐᓂᒃ ᓄᖅᑲᖓᑎᑦᑎᔪᓐᓇᖅᐳᑦ ᐊᒻᒪᓗ 
ᑮᓇᐅᔭᖅᑐᕈᑎᒋᓕᕈᓐᓇᖅᑐᒍ ᐊᒻᒪᓗ ᐱᕕᒃᓴᖃᕈᓐᓂᕐᓗᑎᑦ. 

ᑭᐅᔾᔪᑎᓕᒫᑦ ᓈᒻᒪᓈᖅᑕᕆᐊᓖᑦ. ᖃᕋᓴᐅᔭᒃᑯᑦ ᑎᑎᖅᑲᐃᑦ, ᐃᓗᐊᓂ ᐃᑲᕐᕋᐃᑦ 24 
ᓈᒻᒪᑦᑐᖅ ᑭᓯᐊᓂᑕᐅᖅ ᐅᓪᓗᓴᐃᓐᓇᖅ ᐱᐅᓂᖅᓴᐅᓪᓗᓂ. ᑕᒪᒃᑯᓄᖓ ᑎᑎᖅᑲᓄᑦ, 
ᐃᓗᐊᓂ ᐱᓕᕆᓂᐅᑉ ᑕᓪᓕᒪᑦ ᐅᓪᓗᐃᑦ ᓇᒻᒪᑉᐳᖅ. 

ᑕᒪᕐᒥᒃ ᑎᑎᖅᑲᐃᑦ ᐃᓗᓕᖃᕆᐊᓖᑦ “ᐊᑎᓕᐅᖅᕕᒻᒥᒃ” ᐱᖃᓯᐅᔾᔨᔪᒥᒃ ᑲᑉᐸᓂᖓᑕ 
ᐊᑎᑎᖓᓂᒃ, ᐃᓅᑉ ᐊᑎᖓᓂᒃ, ᑐᕌᒍᑎᖓᓂᒃ, ᐅᖄᓚᐅᑎᖓᓂᒃ, ᓱᒃᑲᔪᒃᑯᑦ 
ᐅᖄᓚᐅᑎᖓᓂᒃ ᐊᒻᒪᓗ ᖃᕋᓴᐅᔭᒃᑯᑦ ᑐᕌᕈᑎᖓᓂᒃ. 

 ᐃᓄᒃᑯᓪᓕ 
ᓯᕗᓪᓕᖅᐹᒥ ᓴᖅᑭᕐᓂᕆᔭᐃᑦ ᐱᐅᑎᓪᓗᒍ. 

ᓈᒻᒪᓈᑦᑎᐊᑐᒃᑯᑦ, ᑐᓐᖓᓇᖅᓴᓂᒃᑯᑦ ᐃᓕᑕᖅᓯᓂᖅ ᐃᔨᒋᓗᑎᑦ ᐃᔨᒐᓄᑦ 
ᐃᓱᒪᒋᔭᐅᓲᖑᕗᖅ ᐱᒃᑯᒥᓇᑦᑎᐊᕐᓂᖓᓂᒃ, ᐱᓗᐊᖅᑐᒥᒃ ᑖᓐᓇ ᐃᖅᑲᓇᐃᔭᖅᑎ 
ᐅᖄᓚᐅᒻᒦᑉᐸᑦ ᐅᕝᕙᓘᓐᓃᑦ ᐱᓕᕆᖃᑎᖃᑉᐸᑦ ᐊᓯᐊᓂᒃ ᐱᔨᑦᑎᖅᑕᐅᔪᒥᒃ. 

ᐱᓕᕆᖃᑎᖃᕈᕕᑦ ᐱᔨᑦᑎᕐᑕᕐᓂᒃᒃ ᐊᒻᒪᓗ ᐅᖄᓚᐅᑦ ᓯᕙᓂᕐᓗᓂ, ᐅᕝᕙᓘᓐᓃᑦ 
ᐊᓯᐊᓅᑲᐃᓐᓇᕆᐊᖃᓪᓗᑎᑦ, ᒪᒥᐊᓪᓗᑎᑦ ᕿᒪᐃᑲᐃᓐᓇᓂᕐᓄᑦ ᐊᒻᒪᓗ 
ᑲᒪᒋᓕᕐᓗᒍ ᓄᑖᖅ ᑲᒪᒋᔭᕆᐊᓕᒃ. ᑕᒪᒃᑮᓐᓂᒃ ᐱᓕᕆᐊᖃᑦᑎᐊᕐᓂᐊᕐᓗᓂ 
− ᐅᖃᖁᓗᒍ ᓂᐱᓕᐅᕐᓗᓂ, ᐅᖄᓚᕕᒋᓗᒍ ᐅᖄᓚᖅᑲᐅᔪᖅ ᐅᕝᕙᓘᓐᓃᑦ 
ᐊᓯᓐᓄᑦ ᐃᖅᑲᓇᐃᔭᖅᑎᐅᔪᒧᑦ ᑎᓕᓯᔾᔪᑎᒋᓗᒍ ᐊᒻᒪᓗ ᑕᐃᒪ ᐅᑎᓕᕐᓗᑎᑦ 
ᐅᖃᓪᓚᖃᑎᒋᖃᐅᔭᓐᓄᑦ ᓯᕗᓪᓕᖅᐹᒥ. 

ᐃᖅᑲᓇᐃᔭᖅᑎᖃᖏᑉᐸᑕ, ᓱᕐᓗ ᑭᐅᔨᐅᔪᒥᒃ ᑐᔪᕐᒥᕕᒻᒥ, ᑕᑯᒃᓴᐅᔪᒥᒃ ᐃᓕᓯᓗᑎᑦ 
ᐃᑲᕐᕋᖏᓐᓂᒃ ᖃᖓᒃᑯᑦ ᐃᓄᖃᓕᕐᓂᐊᕐᒪᖔᑦ ᐊᒻᒪᓗ/ᐅᕝᕙᓘᓐᓃᑦ ᓇᓗᓇᐃᖅᓯᓗᑎᑦ 
ᓇᒥ ᐃᑲᔪᖅᑕᐅᑦᑕᐅᑎᒋᔪᓐᓇᕐᒪᖓᑦ. 

ᐱᔨᑦᑎᖅᓯᓂᕐᒧᑦ ᑐᓐᖓᕕᒋᔭᐅᔪᑦ 
u ᓗᒻᒪᔅᓴᐃᓂᖅ
ᐃᓱᒫᓗᓇᐃᓐᓇᖅᑐᖅ! ᓴᓗᒪᑎᑦᑎᑎᐊᕐᓂᖅ ᐊᒻᒪᓗ ᐋᖅᑭᒃᓯᒪᑎᑦᑎᑎᐊᕐᓂᖅ 
ᓯᕗᓪᓕᐅᔾᔭᐅᓲᖑᕗᑦ ᐃᔨᒃᑯᑦ ᑕᑯᓂᒃᑯᑦ ᐱᔨᑦᑎᖅᑕᐅᔪᒧᑦ. ᐱᔨᑦᑎᖅᑕᐅᔪᖅ 
ᓯᕗᓪᓕᖅᐹᒥᒃ ᑕᑯᓂᖓ ᑕᑯᒃᓴᐅᔪᑎᒎᖏᓐᓇᖅᐳᖅ. 

 ᐃᓪᓗᐃᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᓲᑦ 
ᐋᖅᑭᐅᒪᑎᑕᐅᑦᑎᐊᖅᑐᑦ ᐃᓪᓗᐃᑦ, ᓴᓗᒪᑦᑎᐊᖅᑐᑦ, ᐊᐅᓚᓂᖃᑦᑎᐊᖅᑐᑦ, 
ᑭᓱᖃᑦᑎᑕᐅᑦᑎᐊᖅᑐᑦ ᐊᒻᒪᓗ ᓱᓇᒐᓚᓐᓂᒃ, ᐊᑐᕋᔅᓴᐅᓪᓗᑎᒃ ᐊᒻᒪᓗ ᐊᑐᕆᐊᓕᒥᓂᒃ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᐃᖅᓯᒪᓂᕐᒧᑦ ᑐᓐᖓᕕᒋᔭᐅᔪᓂᒃ 
ᐱᓪᓗᐊᑕᕆᔭᐅᕗᑦ ᐱᔨᑦᑎᖅᑕᕕᑦ ᑕᑯᓂᖓᒍᑦ ᐊᔪᓐᖏᓐᓂᕆᔭᓐᓂᒃ ᐱᔨᑦᑎᕈᓐᓇᓂᖅᐱᑦ. 
ᐃᑲᕐᕋᐃᑦ ᐊᐅᓚᓂᕆᔭᓐᓄᑦ, ᓈᒻᒪᓈᖅᓯᒪᔪᒧᒃᑯᑦ ᐊᒻᒪᓗ ᓱᓕᔪᓂᒃ ᑕᑯᒃᓴᐅᑎᑦᑎᓂᖅ 
ᑐᑭᓯᐅᒪᔾᔪᑎᓂᒃ ᓲᕐᓗ ᒪᑯᓂᖓ ᐃᓪᓗᕈᓯᕐᒨᕆᐊᑉ ᓇᐅᒃᑰᖓᓂᖓᓂᒃ, 
ᓂᕆᔭᔅᓴᐅᖃᑦᑕᖅᑐᓂᒃ, ᐊᒻᒪᓗ ᑐᓴᖅᑕᐅᔭᕆᐊᓕᓐᓂᒃ, ᓇᓗᓇᐃᒃᑯᑎᑦᑎᐊᕙᐅᒋᕗᑦ 
ᐊᐅᓚᑕᐅᑦᑎᐊᖅᑐᒥᒃ ᐱᓕᕆᓂᖃᕆᐊᖓᓂᒃ. ᓴᓗᒪᑎᑦᑎᓂᐊᕐᓂᖅ ᐱᒻᒪᕆᐅᑎᑕᐅᕗᖅ. 
ᑐᓐᖓᕕᒋᔭᑎᑦ ᓴᓗᒪᑎᑦᑎᓂᕐᒧᑦ ᓇᓗᓇᐃᖅᓯᕗᖅ ᐊᖏᖅᓯᒪᓂᕆᔭᓐᓂᓂᒃ 
ᑕᑯᒃᓴᐅᑎᑦᑎᓂᕐᒥᒃ ᐱᔨᑦᑎᕋᖅᑎᐊᕈᓐᓇᓂᓐᓂᒃ. 

ᐊᑐᖅᑕᐃᓕᒪᓗᒋᑦ ᐅᑯᐊ ᓈᒻᒪᖏᑦᑐᑦ ᐃᓪᓗᒥᒃ ᓴᓗᒪᑎᑦᑎᓇᓱᐊᕐᓂᕐᒧᑦ 
ᓂᕿᓕᕆᕕᒋᕙᑦᑕᓯᓐᓂ:

 ᓂᕆᕕᒻᒥ 
 ' ᓂᕿᒥᓃᑦ ᓇᑎᕐᒥ ᐅᕝᕙᓘᓐᓃᑦ ᖄᖓᓂ ᓂᕐᕆᕖᑦ ᐊᒻᒪᓗ ᐃᒃᓯᕙᐅᑕᐃᑦ 

 ' ᓴᓗᒪᐃᑦᑐᑦ ᓂᕆᔾᔪᑎᑦ 

 ' ᓂᕐᕆᑏᑦ ᓂᕐᕆᕕᐅᑉ ᖄᖓᓃᑦᑐᑦ ᕿᒪᑦᑕᐅᓂᑯᑦ ᐊᑯᓂᒃ 

 ' ᐊᓇᕐᕖᑦ ᐃᑉᐱᒋᔭᐅᖏᑦᑐᑦ 

 ' ᐃᐲᑦ ᓂᕐᕆᕕᐅᑉ ᖄᐹᖏᑦ ᐊᒻᒪᓗ ᐊᓪᓚᕈᑎᕋᓛᑦ 

 ' ᐃᐲᑦ ᓇᑎᖏᑦ 

 ' ᓇᑎᖅ ᒥᖅᑯᓕᒃ ᑎᐱᖃᑦᑐᖅ 

 ' ᑭᓱᓕᕈᓘᔮᓗᒃ ᐊᒻᒪᓗ ᓴᓗᒪᐃᑦᑐᖅ ᐃᖅᑲᓇᐃᔭᖅᕖᑦ 

 ' ᐃᑦᑕᔅᓯᒪᔪᑦ ᐊᒻᒪᓗ ᓴᓗᒪᐃᑦᑐᑦ ᐃᒥᐅᑎᑦ 

 ' ᐊᕙᓗᖓ ᓱᕈᕈᓘᔭᖅ 

 ' ᐳᔪᖅᑐᖅᓯᒪᔪᖅ ᖁᓛ, ᖃᐅᒪᖏᓪᓗ ᐊᒻᒪᓗ ᐊᓄᕌᕈᑎᖏᑦ 

 ' ᓴᓗᒪᐃᑦᑐᖅ ᐊᒻᒪᓗ ᓂᕿᓄᑦ ᓱᕈᖅᓯᒪᔪᖅ ᓂᕆᔭᔅᓴᓄᑦ ᑎᑭᓴᐃᔾᔪᑎᑦ 

ᐱᔨᑦᑎᖅᓯᓂᕐᒧᑦ ᑐᓐᖓᕕᒋᔭᐅᔪᑦ 
u ᓂᕆᔭᖅᑐᖅᕖᑦ/ᓂᕆᕖᑦ ᐃᓪᓗᕈᓯᖅ  
ᐊᑖᓂ ᐊᑲᐅᖏᓕᐅᕈᑎᐅᒐᔪᒃᑐᑦ ᐊᒻᒪᓗ ᖃᓄᖅᑑᕈᑎᔅᓴᐃᑦ ᖃᓄᐃᒍᑎᐅᖃᑦᑕᖅᑐᓄᑦ 
ᓂᕿᓕᕆᕕᒻᒥ ᐊᒻᒪᓗ ᐃᒥᒐᔅᓴᖃᑉᐸᑦᑐᓂ.  

 ᓱᒃᑲᓂᖓ ᐱᔨᑦᑎᕐᓂᐅᑉ 
ᑲᑉᐱᐊᓱᒃᑕᐃᓕᓗᓗᑎᑦ ᑐᓴᖅᑎᒋᐊᖏᓐᓂᒃ ᐱᔨᑦᑎᖅᑕᐅᔪᑦ ᓂᕐᕆᕕᓐᓂ 
ᐊᑯᓂᐅᓗᐊᓕᖅᐸᑕ ᓂᕆᐅᒋᔭᐅᔪᑦ. ᖁᔭᓕᑐᐃᓐᓇᓂᐊᖅᑐᑦ ᑐᓴᖅᑎᑕᐅᒐᒥᒃ 
ᓄᐃᓕᖓᓂᖏᓐᓄᑦ ᑎᑭᓵᕆᓯᒪᔭᖏᑦ. 

 ᐱᓕᕆᔨᒻᒪᕆᐅᓂᕐᒥᒃ ᑕᑯᒃᓴᐅᑎᑦᑎᓂᖅ 
ᐊᓐᓄᕌᕆᕙᑦᑕᐃᑦ ᓴᓗᒪᑎᑦᑎᐊᕐᓗᒍ ᐊᒻᒪᓗ ᐱᐅᓴᖅᓯᒪᑦᑎᐊᕐᓗᑎᑦ. ᑕᑯᒃᓴᐅᓃᑦ 
ᐃᑲᔪᕐᓂᖃᕈᓐᓇᕐᒪᑦ ᑕᑯᔭᐅᔭᕆᐅᓐᓂᕐᓄᑦ ᐱᔨᑦᑎᖅᑕᐅᔪᓄᑦ ᖃᓄᐃᑦᑑᓂᖓᓂᒃ 
ᓇᒻᒥᓂᖁᑎᒋᔭᐃᑦ. ᑕᒧᐊᒐᕐᓂᖅ ᓵᖓᓂ ᓂᕆᔭᖅᑐᖅᓯᒪᔪᑦ ᓈᒻᒪᖏᑦᑐᖅ.

 ᖃᐅᔨᒋᐊᕐᓂᖅ ᖃᓄᐃᑦᑐᖃᖏᒃᑲᓗᐊᕐᒪᖔᑦ 
ᐅᑦᔨᕈᓱᓪᓗᑎᑦ ᐱᔨᑦᑎᖅᑕᐅᔪᑦ ᑎᒥᖏᑕ ᖃᓄᐃᓕᖓᓂᖏᓐᓂᒃ ᐊᒻᒪᓗ ᑮᓇᖏᑦ. 
ᖃᐅᔨᒍᓐᓇᖅᑐᑎᑦ ᖃᓄᐃᑦᑐᖃᓕᕐᓂᖅᐸᑦ ᓈᒻᒪᖏᑦᑐᒥᒃ ᑕᕝᕙᑲᐅᑎᒋ. ᐅᐸᓪᓗᒋᑦ 
ᓂᕐᕆᕕᖓ ᑐᓂᓯᓚᐅᖅᑎᓪᓗᑎᑦ ᓂᕆᓂᐊᖅᑕᖏᓐᓂᒃ ᑕᐃᒪᓐᓇ ᖃᓄᐃᑦᑐᖃᓕᕐᓂᖅᐸᑦ 
ᐊᑲᐅᒋᔭᐅᖏᑦᑐᒥᒃ ᐃᑲᔪᕈᓐᓇᖅᓯᓂᐊᖅᑐᑎᑦ ᑭᖑᕙᓗᐊᓚᐅᖏᓐᓂᖓᓂ.   

 ᑕᒻᒪᕐᓃᑦ 
ᓂᕆᔭᐅᓂᐊᖅᑐᑦ ᑎᑭᓵᖑᓯᒪᔪᑦ ᓇᓗᓕᕈᕕᒋᑦ, ᐅᕝᕙᓘᓐᓃᑦ ᑭᓱᒥᒃ ᓈᒻᒪᑦᑐᖃᖏᑉᐸᑦ 
ᓂᕆᔭᐅᓂᐊᖅᑐᒧᑦ, ᑲᑉᐱᐊᓱᑦᑕᐃᓖᑦ ᑕᒻᒪᓐᓂᕋᕆᐊᔅᓴᖅ ᐊᒻᒪᓗ ᐅᖃᐅᑎᓗᒍ 
ᓂᕆᓂᐊᖅᑐᖅ ᑕᕝᕙᑲᐅᑎᒋ ᑲᒪᒋᓂᐊᕐᓂᕋᓪᓗᒍ.

 ᐱᔨᑦᑎᖅᑕᐅᔪᓂᒃ ᐅᑦᔨᕈᓱᓐᓂᖅ 
ᑲᑎᓐᖓᓇᓱᑐᐃᓐᓇᖏᓪᓗᓯ ᐃᖅᑲᓇᐃᔭᖅᑏᑦ ᓂᕐᕆᕕᐊᓂ ᐅᕝᕙᓘᓐᓃᑦ ᓂᕆᕕᒻᒥ, 
ᑕᑯᓂᐊᖃᑦᑕᕿᑦ ᓂᕆᑎᑕᕕᑦ ᓂᕐᕕᐊᓄᑦ ᑕᑯᒃᓴᐅᓂᐊᕋᕕᑦ ᐊᒻᒪᓗ ᐊᑐᐃᓐᓇᐅᓗᑎᑦ 
ᐱᔨᑦᑎᕆᐊᔅᓴᖅ ᐱᔨᑦᑎᑕᕐᓂᒃ.

 ᐅᖃᓪᓚᖃᑎᒌᑦᑎᐊᕐᓂᖅ 
ᐅᖃᓪᓚᖃᑦᑕᓗᐊᖏᓪᓗᑎᑦ ᐱᓕᕆᖃᑎᒋᔭᓐᓄᑦ ᐱᓕᕆᐊᔅᓯᓐᓅᖓᔪᒥᒃ ᐊᒻᒪᓗ 
ᐱᓕᕆᑦᑎᐊᓂᒃᑯᑦ ᐅᖃᓪᓚᐅᓯᕐᓂᒃ ᐊᑐᖅᐸᓪᓗᑎᑦ ᐊᒻᒪᓗ ᓂᐲᑦ ᐋᖅᑭᑎᐊᖅᓯᒪᓗᒍ. 
ᓂᕆᔭᖅᑐᖅᓯᒪᔪᑦ ᑐᓵᔪᒪᖏᒻᒪᑕ ᐅᖃᐅᓯᕈᓘᔭᕐᓂᒃ ᐅᕝᕙᓘᓐᓃᑦ ᖃᓄᐃᓕᐅᕐᒪᖔᖅᐱᑦ 
ᐃᕝᕕᑦ ᐃᓅᓯᖓᓂ.

 ᑕᑯᒃᓴᐅᑎᓐᖏᓪᓗᒍ ᖁᕕᐊᓱᓐᖏᓐᓂᕆᔭᐃᑦ 
ᐃᓛᓐᓂᒃᑯᑦ ᑭᓱᑐᐃᓐᓇᐃᑦ ᐱᔭᕆᐊᑐᓱᖑᒻᒪᑕ. ᐊᑲᐅᖏᓕᐅᕈᑎᑕᖃᑦᑎᓪᓗᒍ ᐊᓯᐊᑎᒍᑦ, 
ᐅᖃᐅᓯᕆᖏᓪᓗᒋᑦ ᐊᒻᒪᓗ ᑕᑯᑎᑦᑕᐃᓕᓗᒋᑦ ᐱᔨᑦᑎᖅᑕᑎᑦ ᖁᕕᐊᓱᓐᖏᔾᔪᑎᓐᓂᒃ.

 ᐃᖅᑲᓇᐃᔭᕐᓂᕐᒻᒨᖓᔪᑦ 
ᓈᒻᒪᖏᓚᕐᓕ ᐅᖃᐅᓯᖃᓪᓗᓂ ᐃᖅᑲᓇᐃᔭᕐᓂᕐᒨᖓᔪᓂᒃ ᐅᕝᕙᓘᓐᓃᑦ ᐱᑦᔪᑎᓂᒃ 
ᐱᔨᑦᑎᖅᑕᕕᑦ ᒥᒃᓵᓄᑦ. ᐊᖓᔪᖅᑳᓄᓪᓕ ᐃᓱᒫᓘᑎᑎᑦ ᐅᖃᐅᓯᕆᖔᕐᓗᒋᑦ ᐅᕝᕙᓘᓐᓂᑦ 
ᓇᒻᒥᓂᖃᑦᑎᒧᑦ ᐊᒻᒪᓗ ᐱᕕᖃᑦᑎᓪᓗᒋᑦ ᐊᑲᐅᖏᓕᐅᕈᑎᒋᔭᓐᓂᒃ ᐃᑲᔪᕈᓐᓇᓂᐊᕐᒪᑕ.

 ᒪᑐᕕᖓ 
ᑐᐊᕕᖅᑎᖏᓪᓗ ᓂᕆᔭᖅᑐᖅᓯᒪᔪᖅ ᑭᓯᐊᓂᓕ ᑲᒪᒋᒋᐊᑐᐃᓐᓇᕈᒃ. ᖃᐅᔨᒪᒍᓐᓇᖅᑐᖅ 
ᑖᓐᓇ ᓂᕆᔭᖅᑐᖅᓯᒪᔪᖅ ᖃᖓᒃᑯᑦ ᒪᑐᓲᖓᒻᒪᖔᑦ ᐊᒻᒪᓗ ᐊᑭᓖᓗᑎᒃ ᓂᕆᔭᒥᓄᑦ.

ᐱᔨᑦᑎᖅᑕᖏᓐᓄᑦ ᐋᖅᑭᒃᓯᒪᔪᑦ ᐊᒻᒪᓗ 
ᐊᑐᖅᑕᐅᔪᑦ ᖃᐅᔨᓴᖅᑕᐅᖏᓐᓇᕆᐊᖃᑉᐳᑦ, 
ᑕᑯᓇᒃᑕᐅᕙᓪᓗᑎᒃ, ᐊᒻᒪᓗ ᓄᑖᕈᕆᐊᖅᐸᓪᓗᑎᒃ.

ᐱᔨᑦᑎᖅᓯᓂᕐᒧᑦ ᐃᑲᔫᑎᑦ ᐊᐅᓚᕈᔾᔨᔨᓄᑦ 

ᐱᔨᑦᑎᕆᑦᑎᐊᓂᒃᑯᑦ ᐱᖃᑎᖃᕐᓂᖅ ᐊᓂᐊᓗᒃ ᖃᐅᔨᒪᔾᔪᑎᐅᔪᓐᓇᖅᐳᖅ ᐊᒻᒪᓗ 
ᐅᑎᖅᑕᕈᑕᐅᔪᓐᓇᖅᑐᓂᒃ ᖃᓄᒃᑯᑦ ᐅᖃᐅᓯᐅᓗᓂ. ᐅᑯᐊᓕ ᐊᑐᖅᑕᐅᔪᓐᓇᖅᑐᑦ 
ᐱᔨᑦᑎᖅᑕᐅᔪᑦ ᖁᕕᐊᓱᓐᓂᖏᓐᓄᑦ ᐊᒻᒪᓗ ᖁᓅᕐᒥᑎᑦᑎᖃᑦᑕᖏᓐᓂᕐᒧᑦ:

uu ᖃᐅᔨᒋᐊᕐᓂᖅ ᐃᓘᓐᓇᖏᓐᓂᒃ ᖃᐅᔨᒋᐊᕈᑎᓂᒃ ᐊᒻᒪᓗ ᓂᐅᕐᕈᑎᒋᔭᐅᕙᑦᑐᓂᒃ 

uu ᓴᖅᑎᔮᖅᑎᑦᑎᓗᑎᑦ ᐱᓕᕆᔾᔪᑎᒋᔪᓐᓇᓂᐊᖅᑕᐃᓇᕐᓂᒃ. ᐱᓪᓚᑦᑖᕐᓗᑎᑦ.

uu ᑐᓴᖅᑎᓪᓗᒋᑦ ᐱᔨᑦᑎᖅᑕᑎᑦ ᐊᓯᔾᔨᖅᑐᖃᑉᐸᑦ ᐊᖏᕈᑎᒋᓚᐅᖅᑕᓯᓐᓄᑦ 
ᑕᕝᕙᑲᐅᑎᒋ. 

uu ᓇᓗᓇᐃᕐᓗᒋᑦ ᑕᒪᕐᒥᒃ ᓇᓗᓇᐃᖅᑕᐅᓯᒪᔪᑦ ᑳᑦᑐᓛᒥ ᐅᕝᕙᓘᓐᓃᑦ ᐱᔨᑦᑎᕈᑎᓂ 
ᐱᒋᐊᓚᐅᖏᓂᓐᓂ. ᑕᐃᒪᓐᓇ ᓇᓗᕈᓘᔭᓐᓇᖏᓐᓂᖅᓴᐅᓂᐊᖅᑐᖅ ᐊᒻᒪᓗ 
ᑲᑕᑦᑎᑎᓐᖏᓪᓗᓂ ᓂᕆᐅᒋᔭᐅᓚᐅᖅᑑᖓᓗᐊᒥᒃ ᑲᔪᓯᔪᖃᕈᓐᓃᓂᖅᐸᑦ. 

uu ᐊᑐᐃᓐᓇᕈᐃᓯᒪᓗᑎᑦ ᑎᑎᕋᖅᓯᒪᔪᓂᒃ ᐊᒻᒪᓗ ᐊᑐᕐᓗᒋᑦ ᓯᕗᓂᐊᒍᑦ 
ᐱᓕᕆᑎᑦᑎᓂᕕᑦ ᐊᑲᐅᖏᓕᐅᕈᑎᑕᖃᓐᓂᐊᖏᒻᒪᑦ. 

uu ᐋᖅᑭᒃᓱᐃᓗᑎᑦ ᐱᔨᑦᑎᖅᑕᕕᑦ ᑐᑭᓯᐅᒪᔾᔪᑎᖏᓐᓂᒃ ᐊᑕᖐᔪᓂᒃ ᓲᕐᓗ ᒪᑯᓂᖓ 
ᐊᑎᖏᑦ, ᐅᑭᐅᖏᑦ, ᓇᑭᓐᖔᕐᓂᖏᑦ, ᐅᖃᐅᓯᕐᓗᐊᑕᖓ, ᐊᓐᓂᐊᖃᕐᓂᕐᒧᑦ 
ᖃᓄᐃᑦᑑᓂᖓ, ᐱᓕᕆᖃᑦᑕᖅᓯᒪᓂᖓ, ᐃᑲᔪᖅᑕᐅᔾᔪᑎᒋᔭᕆᐊᓕᖏᑦ ᐊᒻᒪᓗ 
ᐅᖄᓚᑎᒃᑯᑦ ᓇᒻᒪᖏᑦ. 

uu ᑕᒪᒃᑯᐊ ᑐᓴᐅᒪᖃᑦᑕᐅᑎᔾᔪᑎᑎᑦ ᐊᔪᓐᖏᑎᐊᕐᒪᖔᑕ ᖃᐅᔨᒪᑦᑎᐊᕐᓗᒋᑦ, 
ᐊᑐᖅᑕᐅᔪᔅᓴᐃᑦ ᐊᒻᒪᓗ ᐱᓕᕆᔾᔪᑎᑎ ᓱᕋᓐᓂᐅᓴᓐᖏᒃᑲᓗᐊᕐᒪᖔᑕ ᐊᒻᒪᓗ 
ᒪᓕᓪᓗᑎᒃ ᐱᓕᕆᕕᒃᑯᑦ ᑐᓐᖓᕕᒋᔭᖏᓐᓂᒃ. 

uu ᖄᖏᐅᑎᖃᑦᑕᖏᓪᓗᑎᑦ.

uu ᑐᓐᖓᓱᒃᑎᐊᕐᓗᒋᑦ ᐱᔨᑦᑎᖅᑕᑎᑦ ᐊᒻᒪᓗ ᐃᑉᐱᒋᔭᖃᑦᑎᐊᓂᒃᑯᑦ. 

uu ᓇᓗᓇᐃᖅᓯᕕᒋᓗᒋᑦ ᐱᔨᑦᑎᖅᑕᑎᑦ ᐱᒋᐊᓚᐅᖏᓂᑦᓯᓐᓂ 
ᐱᓕᕆᐊᕐᕆᓂᐊᖅᑕᓯᓐᓂᒃ. 

uu ᐅᑦᔨᕈᓱᓪᓗᑎᑦ ᐊᒻᒪᓗ ᒪᓕᓪᓗᑎᑦ ᐃᓘᓐᓇᖏᓐᓂᒃ ᓚᐃᓴᑖᕆᐊᖃᕐᓂᕐᒧᑦ ᐊᒻᒪᓗ 
ᒪᓕᒐᐃᑦ ᐊᑐᐊᖅᓯᔾᔪᑎᖏᓐᓂᒃ. 

uu ᑐᓴᖅᑎᑦᑎᓗᑎᑦ ᖃᐅᔨᒪᓂᕐᓂᒃ ᒪᑯᑎᒎᓇ ᐃᓕᖅᑯᓯᒃᑯᑦ, ᐃᑦᑕᕐᓂᓴᕆᔭᐅᔪᓂᒃ, 
ᓄᓇᒥᒃ ᐊᒻᒪᓗ ᐊᓯᖏᓐᓂᒃ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ ᖃᖓᓕᒫᖅ. 

ᓇᓗᓇᐃᒃᑯᑕᐃᑦ ᑐᓐᖓᓱᒃᑎᑦᑎᓂᕐᒧᑦ
ᐱᔨᑦᑎᕐᓂᖅ ᑐᓐᖓᕕᐅᕗᖅ ᑲᔪᓯᑦᑎᐊᓂᕐᒧᑦ ᖃᓄᐃᑦᑐᑐᐃᓐᓇᓕᒫᓂ 
ᐱᓕᕆᐊᕐᖑᓇᓱᐊᖅᑐᓄᑦ. ᐱᓕᕆᖃᑎᒌᓐᓂᖏᑦ ᑭᓱᖃᑦᑎᑦᑎᔨᐅᔪᑦ, ᐱᖁᑎᑦ 
ᒻᒪᓗ ᓂᐅᕕᖅᕕᐅᕙᑦᑐᑦ ᑲᒪᒋᔭᐅᑦᑎᐊᕆᐊᖃᒻᒪᑦ ᐱᓕᕆᓇᓱᐊᖅᑕᓕᒫᖓᑎᒍᑦ. 
ᐱᖃᓯᐅᑎᓪᓗᒋᑦ ᐅᑯᐊ ᐱᔨᑦᑎᖅᓯᓂᕐᒧᑦ ᖃᐅᑕᒫᑦ ᐱᓕᕆᖃᑎᖃᕐᓂᒃᑯᑦ.  

 ᓇᓗᓇᐃᖅᓯᓂᖅ 
ᑖᓐᓇᓕ ᓯᕗᓪᓕᖅᐹᖅ ᐊᑐᖅᑕᐅᓲᖅ ᐃᑉᐱᒍᓱᑦᑎᐊᕋᓱᐊᕐᓗᓂ ᐊᒻᒪᓗ 
ᓇᓗᖅᑯᑎᓐᖏᓪᓗᓂ ᐃᖅᑲᓇᐃᔭᖅᕕᓐᓄᑦ ᐊᒻᒪᓗ ᐱᔨᑦᑎᖅᑕᐅᔪᒧᑦ. ᐱᔭᕆᐊᑭᑦᑐᖅ 
ᓲᕐᓗ ᑕᑯᓴᖃᑦᑕᐅᑎᓂᒃᑯᑦ, ᖁᖓᓪᓗᓂ ᐊᒻᒪᓗ ᓂᓪᓕᕐᓗᓂ ᐳᓚᕋᑎᒧᑦ. 
ᐊᖅᑯᓵᑐᐃᓐᓇᓂᒃᑯᑦ, ᐅᕝᕙᓘᓐᓃᑦ ᐱᓕᕆᐊᖃᓪᓚᑦᑖᕐᓂᒃᑯᑦ ᐱᔨᑦᑎᖅᑕᐅᔪᒥᒃ, ᑖᓐᓇ 
ᐅᖅᔨᕈᓱᓐᓂᕆᔭᐅᔪᖅ ᐊᑑᑎᖃᓪᓚᕆᓐᓂᐊᖅᑐᖅ.

 ᐃᓕᑕᖅᓯᓂᖅ 
ᐱᔨᑦᑎᖅᑕᑎᑦ ᑐᓐᖓᓱᒃᑎᓪᓗᒋᑦ ᐊᒻᒪᓗ ᐱᒻᒪᕆᐅᑎᓪᓗᒋᑦ ᐊᑎᖏᓐᓂᒃ ᐃᖅᑲᐅᒪᓂᒃᑯᑦ, 
ᐊᒻᒪᓗ ᐱᓕᕆᐊᕐᕆᔭᖓᑎᒍᑦ ᐊᒻᒪᓗ ᑲᒪᑦᑎᐊᓂᒃᑯᑦ.

 ᓂᕆᐅᓐᓂᖅ 
ᐱᒃᑯᒍᓱᑦᑎᓪᓗᒋᑦ ᐱᔨᑦᑎᖅᑕᑎᑦ ᐱᔪᒫᕆᔭᖏᓐᓂᒃ ᖃᐅᔨᒪᒋᐊᕐᓗᑎᑦ 
ᐊᐱᕆᓚᐅᖏᓐᓂᖏᓐᓂ ᐃᓕᓐᓂᖁ. ᐃᒥᖅᑕᖓ ᐃᒻᒪᑲᓐᓂᕐᓗᒍ ᐅᕝᕙᓘᓐᓃᑦ ᐅᓪᓛᒃᑯᑦ 
ᐅᖄᓚᕕᐅᖁᓗᒋᑦ ᑐᐹᖅᑕᐅᓂᐊᕐᒪᑕ ᐊᒻᒪᓗ ᑖᒃᓯᒥᒃ ᐅᖄᓚᕕᖃᖅᓯᒪᑦᑕᐅᑎᒋᓗᑎᑦ 
ᐅᓐᓄᖓᓂ ᑖᓐᓇ ᑐᔪᕐᒥᔪᖅ ᐊᓂᔭᕆᐊᖃᓚᐅᖏᓐᓂᖓᓂ ᑕᒪᒃᑯᐊ 
ᐆᑦᑐᕋᐅᑎᑦᑎᐊᕙᐅᕗᑦ ᑐᔪᕐᒥᕕᒻᒥ.

 ᓇᓕᐊᓐᓅᕈᓐᓇᕐᓂᖅ 
ᐅᐸᓗᖓᐃᖅᓯᒪᓗᑎᑦ ᐊᓯᖏᓐᓂᒃ ᖃᓄᖅᑑᕈᑎᐅᔪᓐᓇᕋᔭᖅᑐᓂᒃ ᐱᔨᑦᑎᖅᑕᐃᑦ 
ᑐᒃᓯᕋᓐᓂᖅᐸᑦ. ᐃᓛᓐᓂᒃᑯᑦ ᐃᓱᒪᓪᓗᓂ ᓯᓚᑖᓃᑦᑐᓂᒃ ᑲᒪᒋᔭᖃᓐᓇᖅᐳᖅ 
ᐱᔨᑦᑎᖅᑕᕕᑦ ᐱᔪᒫᕆᔭᖏᓐᓂᒃ ᐊᑲᐅᖏᓕᐅᕈᑎᖓᓂᒃ ᖃᓄᖅᑑᕈᑎᖃᕋᓱᓪᓗᓂ.

 ᖃᐅᔨᒪᓂᖅ 
ᑕᒪᒃᑮᑦ ᐃᖅᑲᓇᐃᔭᖅᑎ ᐊᒻᒪᓗ ᐃᖅᑲᓇᐃᖅᕕᒃ ᖃᐅᔨᒪᑦᑎᐊᕐᕋᓱᐊᕐᓗᑎᒃ 
ᐊᑐᐃᓐᓇᖃᕆᐊᔅᓴᖅ ᑐᑭᓯᐅᒪᔾᔪᑎᓂᒃ ᐱᔭᒃᓴᒥᓂᒃ ᐱᔭᕇᕈᓐᓇᖁᓪᓗᒋᒃ. ᐃᓚᑰᑎᓪᓗᒍ 
ᐋᖅᑭᒋᐊᓕᖓ ᑭᖑᕙᖅᑎᑦᑎᒻᒪᑦ ᐊᒻᒪᓗ ᐊᓯᖏᓐᓂᒃ ᐊᑲᐅᖏᓕᐅᕈᑎᓂᒃ 
ᓴᖅᑮᒍᓐᓇᖅᑐᑎᒃ ᐱᔨᑦᑎᓂᒃᑯᑦ.

 ᐊᔪᓐᖏᓐᓂᕆᔭᐅᔪᑦ 
ᖃᐅᔨᒪᓂᖅ ᐊᒻᒪᓗ, ᐊᔪᕈᓐᓃᖅᓴᖃᑦᑕᕐᓃᑦ ᐱᓕᒻᒪᔅᓴᕐᓂᒃᑯᑦ, ᑕᐃᒪᓗ 
ᖃᐅᔨᒪᓇᓱᓐᓂᒃᑯᑦ ᐊᒻᒪᓗ ᐊᑐᖅᑕᐅᓂᖏᓐᓄᑦ ᑲᔪᓰᓐᓇᑐᒃᑯᑦ ᐱᔨᑦᑎᕋᓐᓂᒃᑯᑦ.

 ᓈᓚᓐᓂᖅ 
ᐅᑦᔨᕈᓱᓐᓂᖅ ᓯᕗᓪᓕᐅᑎᓗ ᑎᑭᓯᒪᔪᖅ. ᐱᔨᑦᑎᖅᑕᑎᑦ ᐃᑉᐱᒋᑦᑎᐊᕐᓗᒋᑦ ᓈᓚᓪᓗᒋᑦ 
ᖁᔭᓈᖅᑕᐅᓯᒪᖏᓂᕐᒥᓂᒃ ᐃᑉᐱᒍᓱᓐᓂᐊᕐᒪᑕ. 

 ᐋᖅᑭᐹᓪᓕᑎᑦᑎᓂᖅ 
ᑕᒻᒪᖃᑦᑕᓇᕐᒪᑦ, ᖃᓄᖅ ᑲᒪᒋᔪᓐᓇᕐᒪᖔᖅᐱᒋᑦ ᑕᒻᒪᕈᑎᑦ ᐱᒻᒪᕆᐅᕗᖅ. 
ᓴᓐᖓᑦᑎᒋᐊᕐᓗᒋᑦ ᐊᒻᒪᓗ ᐱᓕᒻᒪᔅᓴᕐᓗᒋᑦ ᐃᖅᑲᓇᐃᖅᑏᑦ ᑲᒪᔪᓐᓇᓂᐊᕐᒪᑕ 
ᑕᒪᒃᑯᓂᖓ ᐊᑲᐅᖏᓕᐅᕈᑎᐅᔪᓂᒃ. ᐃᖅᑲᐅᒪᓗᑎᑦ ᐱᐅᖏᑐᒻᒪᕆᐊᓘᔮᖅᑑᒐᓗᐊᖅ 
ᐋᖅᑭᒍᓐᓇᕐᒪᑦ ᑲᒪᒋᔭᐅᑦᑎᐊᕐᕈᓂ. 

©

ᓚ

ᐃᒪᐃᖃᑦᑕᕆᐊᖃᖏᑦᑐᖅ ᐊᒻᒪᓗ 
ᐃᒪᐃᖃᑦᑕᕆᐊᓕᒃ ᑐᓐᖓᓱᑦᑎᑦᑎᓗᓂ
ᐱᓕᕆᒻᒪᕆᖃᑦᑕᖅᑐᑦ ᐱᓕᕆᕕᐅᔪᑦ ᐱᔨᑦᑎᕋᖃᑦᑕᓂᕐᒧᑦ ᐊᒃᓱᕈᓐᓇᕈᓐᓇᖅᐳᖅ. 
ᑕᐅᑐᑦᑕᐅᖏᓐᓇᕋᑦᑕ ᐊᖓᔪᖅᑳᑎᓐᓄᑦ, ᐱᓕᕆᔨᐅᖃᑎᑦᑎᓐᓄᑦ ᐊᒻᒪᓗ 
ᐱᓗᐊᓐᖑᐊᖅᑐᒥᒃ, ᐱᔨᑦᑎᑕᑦᑎᓐᓄᑦ. ᐃᓛᓐᓂᒃᑯᑦ ᐅᑦᔨᕈᓱᖃᑦᑕᖏᓐᓇᑦᑕ ᐅᕙᑦᑎᓐᓂᒃ 
ᖃᓄᐃᓕᐅᕐᓂᑎᓐᓂᒃ ᐅᕝᕙᓘᓐᓃᑦ ᑐᓵᔭᐅᓪᓗᑕ ᐃᖅᑲᓇᐃᔭᖅᑎᓪᓗᑕ. 

 ᐊᑐᖅᑕᐅᔪᓐᓇᖅᑐᑦ: 
 & ᓈᒻᒪᑦᑎᐊᕐᕋᓗᐊᕐᒪᖔᖅᐱᑦ ᐊᑐᖅᑕᑎᑦ ᖃᐅᔨᒪᒋᐊᖃᑦᑕᕐᓗᑎᑦ ᐊᒻᒪᓗ 
ᐊᓐᓄᕌᕆᔭᕆᐊᓕᖏᓐᓂᒃ ᑲᑉᐸᓂᒋᔭᓯ. 

 & ᐃᖅᑲᓇᐃᔭᕆᐊᖃᑦᑕᕐᓗᑎᑦ ᐱᓕᕆᔪᒪᑦᑎᐊᕐᓗᑎᑦ.

 & ᐋᖅᑭᓱᕐᓗᒍ ᐱᓕᕆᕕᒋᓂᐊᖅᑕᐃᑦ. ᓂᕆᐅᓪᓗᑎᓪᓗ ᑲᔪᓯᑦᑎᐊᕐᓂᐊᕐᓂᓐᓂᒃ. 

 & ᐊᔪᓐᖏᓐᓂᓕᒪᒃᑯᑦ ᐱᓕᕆᓇᓱᑦᑎᐊᕐᓗᑎᑦ. 

 & ᐃᖅᑲᓇᐃᔭᖃᑎᑎᑦ ᐃᓱᒪᒋᑦᑎᐊᕐᓗᒋᑦ. ᐱᓕᕆᖃᑎᖃᖃᑦᑕᕐᓗᑎᑦ. 

 & ᖃᖓᓕᒪᑦᑎᐊᖅ ᐱᓕᕆᔨᒻᒪᕆᐅᓇᓱᖃᑦᑕᕐᓗᑎᑦ. 

 & ᐅᖄᓚᖃᑦᑕᕐᓗᑎᑦ ᖃᐅᔨᒪᑎᑦᑎᓗᑎᑦ ᖃᖏᐅᑎᓂᐊᕐᓂᓐᓂᒃ ᐅᕝᕙᓘᓐᓃᑦ 
ᐋᓐᓂᐊᓂᓐᓂᒃ. 

 & ᑎᑭᓯᒪᔪᑦ ᑐᓐᖓᓱᑦᑎᑎᐊᕐᓗᒋᑦ. ᖁᕕᐊᓱᓪᓗᑎᑦ ᐊᒻᒪᓗ ᐃᑉᐱᒋᑦᑎᐊᕐᓗᒋᑦ. 

 & ᓄᓇᕕᓪᓗ ᒥᒃᓵᓄᑦ ᖃᐅᔨᒪᓂᖃᓪᓗᑎᑦ. 

 & ᖃᐅᔨᒪᒋᐊᕐᓗᑎᑦ ᓇᑭᑦ ᑭᐅᔾᔪᑎᖏᓐᓂᒃ ᐊᐱᖅᑯᑎᖏᑕ ᓇᓂᓯᔪᓐᓇᕐᒪᖓᖅᐱᑦ 
ᖃᐅᔨᒪᓐᖏᒃᑯᕕᒋᑦ. 

 & ᖃᐅᔨᓴᖅᐸᓪᓗᒋᑦ ᐊᓇᖅᕖᑦ ᑕᐃᒪᓐᖓᑕᒫᑦ ᓴᓗᒪᒐᓗᐊᕐᒪᖓᑕ ᐊᒻᒪᓗ 
ᑭᓱᖃᑦᑎᐊᕐᕋᓗᐊᕐᒪᖔᑦ.  
 

 ᐊᑐᖃᑦᑕᖏᓪᓗᒋᑦ: 
 ' ᕿᒪᐃᑦᑕᐃᓕᓗᑎᑦ ᐱᓕᕆᕕᒋᔭᓐᓂᒃ ᐊᓯᓐᓄᑦ ᐃᓂᖏᖅᑕᐅᖏᓪᓗᑎᑦ 
ᖃᐅᔨᒪᒋᐊᕐᓂᐊᖅᑐᒥᒃ ᐱᔨᑦᑎᖅᑕᓐᓂᒃ. 

 ' ᐃᒥᖅᑕᐃᓕᓗᑎᑦ ᐅᕝᕙᓘᓐᓃᑦ ᓂᕆᑦᑕᐃᓕᓗᑎᑦ ᐱᔨᑦᑎᖅᓯᑎᓪᓗᑎᑦ. 

 ' ᐱᖃᑎᑎᑦ ᐳᓛᕆᐊᖅᑕᐃᓕᓕᑦ ᐃᖅᑲᓇᐃᔭᖅᑎᓪᓗᑎᑦ. 

 ' ᓂᓐᖓᑦᑕᐃᓕᓗᑎᑦ ᑭᓱᑐᐃᓐᓇᐃᑦ ᐋᖅᑭᒃᓯᒪᑦᑎᐊᕈᓐᓃᖅᐸᑕ. 

 ' ᐊᓯᓐᓄᑦ ᑲᑕᑦᑎᑕᐅᑦᑕᐃᓖᑦ. 

ᖃᓄᑎᒋ ᖃᐅᔨᒪᑎᒋᕕᐅᒃ  
ᓄᓇᒋᔭᐃᑦ?

ᑕᒪᒃᑮᒃ ᐱᓕᕆᔭᖅᑐᖅᑐᑦ ᐊᐅᓚᖃᑦᑕᖅᑎᐅᔪᑦ ᐊᒻᒪᓗ ᐳᓚᕋᑏᑦ ᖃᐅᔨᒋᐅᕈᒪᓲᖑᒻᒪᑕ 
ᓄᓇᒋᔭᑦᓯ ᒥᒃᓵᓄᑦ ᐊᒻᒪᓗ ᐅᐊᑦᑎᐊᕈᓐᓂᓴᖏᓐᓂᒃ ᐊᒻᒪᓗ ᐃᓕᖅᑯᓯᖓᓂᒃ. 
ᑭᐅᔪᓐᓇᕈᕕᒋᑦ ᐊᐱᖅᑯᑎᖏᑦ ᑭᐅᑦᑕᐅᑎᒋᔭᕐᓗᑎᑦ, ᐱᒃᑯᒋᓂᐊᕌᑎᑦ ᐱᔨᑦᑎᖅᑕᕕᑦ. 

uu ᖃᓄᕐᓕ ᓄᓇᒋᔭᐃᑦ ᐊᑦᑎᖅᑕᐅᓂᕐᒪᑦ? 

uu ᓇᒦᒻᒪᓪᓕ ᕼᐋᒻᓚᒃᑯᑦ ᐊᓪᓚᒡᕕᖓᑦ? 

uu ᑮᓇᐅᔭᓕᐅᕋᓱᐊᖅᑎᓄᑦ ᑲᑐᔾᔨᖃᑎᒌᖃᑉᐱᓰ? 

uu ᖃᑦᓯᓂᒃ ᐃᓄᖃᑉᐸ ᓄᓇᒋᔭᐃᑦ? 

uu ᓇᒦᑉᐸᑦ ᐅᖃᓕᒫᒐᖃᕝᕕᒃ, ᐃᓕᓐᓂᐊᖅᕕᐊᓗᑦ, ᐊᒻᒪᓗ ᓯᓚᑦᑐᕐᓴᖅᕕᒃ? 

uu ᖃᓄᕐᓕ ᓘᑦᑖᓕᐊᖅᕕᓕᐊᕋᔭᕋᒪ ᐅᕝᕙᓘᓐᓃᑦ ᐋᓐᓂᐊᕕᒻᒧᑦ? 

uu ᑭᓱᓂᒃ ᑕᑯᔪᒥᓇᖅᑐᖃᑉᐸ ᐱᓱᓪᓗᓂ ᑎᑭᑕᔅᓴᐅᔪᒥᒃ? 

uu ᖃᓄᐃᑦᑐᓂᒃ ᓂᕆᕕᓐᓂᒃ ᐊᑐᐃᓐᓇᖅᑕᖃᑉᐸ? 

uu ᓱᓇᐅᕙᑦ ᐱᔪᒥᓇᓗᐊᓐᖑᐊᖅᑐᒋᕙᑦᑕᖏᑦ ᖁᓪᓛᓂ ᓂᕆᔭᔅᓴᐃᑦ ᐅᓐᓄᑯᓪᓗ? 

uu ᑭᓱᓂᒃ ᐃᓚᐅᖅᓯᒪᕙᑦ ᓂᕆᔭᔅᓴᐃᑦ - ᑎᒥᒧᑦ ᓈᒻᒪᒋᔭᐅᒐᔪᓲᖑᖏᑦᑐᑦ? 

uu ᖃᓄᐃᑦᑐᓂᒃ ᑐᔪᕐᒥᕕᒃᓴᓂᒃ ᐱᑕᖃᑉᐸ? 

uu ᖃᓄᖅ ᑖᒃᓯᒐᔭᕋᒪ?  

uu ᓇᒥ ᓇᓂᓯᒐᔭᕋᒪ ᑐᑭᓯᐅᒪᔾᔪᑎᓂᒃ? 

uu ᖃᖓᒃᑯᑦ ᒪᑐᐃᓲᖑᕕᓯ ᐊᒻᒪᓗ ᒪᑐᓪᓗᓯ? 

uu ᓇᒦᒻᒪᑦ ᑎᑎᖅᑲᓂᐊᖅᕕᒃ?

uu ᓇᒥ ᖃᕋᓴᐅᔭᕆᐊᖅᑐᕈᓐᓇᕋᒪ? 

uu ᖃᐅᔨᒪᔭᖃᕿᑦ ᓚᐃᓴᖃᑦᑐᒥᒃ ᐊᐅᓚᕈᔾᔨᔨᒥᒃ? 

uu ᓯᓚ ᖃᓄᐃᓐᓂᐊᕐᓂᕋᖅᑕᐅᓯᒪᕙ? 

uu ᖃᖓᑕᓲᒃ ᕿᖑᕙᕆᐊᖅᑕᐅᓯᒪᕙᑦ? 

?

ᖃᓄᐃᑦᑕᕆᐊᖃᑉᐱᑦ  
ᐱᔨᑦᑎᖅᑕᐃᑦ ᓈᒻᒪᓴᖏᑎᓪᓗᒍ?

uu ᕿᒪᑐᐃᓐᓇᖅᑕᐃᓕᐅᒃ.

uu ᐅᑉᐱᕆᓗᒍ ᐱᓕᕆᔪᓐᓇᕐᓃᑦ.

uu ᐅᐃᒻᒪᑦᑕᐃᓕᒪᐃᓐᓇᕐᓗᑎᑦ. 

uu ᐃᓕᑕᕆᓗᒍ ᐊᑲᐅᖏᓕᐅᕈᑦ. 

uu ᒪᒥᐊᖃᑦᑕᕐᓗᑎᑦ ᒪᒥᐊᑦᑕᕆᐊᖃᕋᐃᒍᕕᑦ. 

uu ᓈᓚᓪᓗᑎᑦ ᐃᓱᒫᓘᑎᐅᔪᒧᑦ. 

uu ᖃᐅᔨᓴᕐᓗᒍ ᐊᑲᐅᖏᓕᐅᕈᑦ.

uu ᐊᐱᕆᓗᑎᑦ ᖃᓄᖅ ᐱᐅᓯᕚᓪᓕᑎᑦᑎᔪᓐᓇᕐᒪᖔᖅᐱᑦ. 

uu ᖃᐅᔨᓴᕐᓗᒍ ᖃᓄᖅᑑᕈᑎᔅᓴᖅ. 

uu ᓇᓗᓇᐃᖅᓯᓗᑎᑦ ᖃᓄᖅ ᐊᑲᐅᖏᓕᐅᕈᑎᒧᑦ ᐃᑲᔪᕋᓱᓐᓂᐊᕐᒪᖔᖅᐱᑦ. 

uu ᖃᓄᖅ ᐊᑯᓂᐅᑎᒋᔪᒥᒃ ᓇᓗᓇᐃᖅᓯᓗᑎᑦ ᐱᓕᕆᐊᕐᖑᓂᐊᕐᒪᖔᑦ. 

uu ᐱᓕᕆᐊᕆᔭᐅᔭᕇᖅᐸᑦ, ᑭᖑᓂᐊᒍᑦ ᖃᐅᔨᒋᐊᕐᓗᒍ.

uu ᐊᑲᐅᖏᓕᐅᕈᑦ ᐊᔪᓐᓇᖅᓯᑎᑦᑕᐃᓕᐅᒃ. 

uu ᑕᑯᒃᓴᐅᓂᖃᑦᑎᐊᕐᓗᓂ ᐊᒻᒪᓗ ᐃᓱᒪᔅᓴᖅᓯᐅᖅᓯᒪᑦᑎᐊᖃᑦᑕᕐᓗᓂ 

uu ᐸᓯᑦᑎᓚᐅᖅᓯᒪᑦᑕᐃᓕᒋᑦ. 

uu ᐱᓕᕆᐊᖃᕈᓐᓇᖏᒃᑯᕕᑦ ᐊᑲᐅᖏᓕᐅᕈᑎᒥᒃ, ᐃᑲᔪᖅᑕᐅᔪᒪᓗᑎᑦ 
ᐱᓕᕆᔪᓐᓇᖅᑐᒥᒃ.

?

ᐃᓱᓕᓐᓂᖓ:
ᐊᒻᒪ ᖁᕕᐊᓇᕈᑎᒋᕚ ᐃᒪᐃᑦᑐᓐᓇᕋᕕᑦ…

uu ᑕᑯᖃᑦᑕᓂᐊᖅᑐᑎᑦ ᐃᓄᓐᓂᒃ ᑕᑯᓚᐅᖅᓯᒪᖏᑕᓐᓂᒃ ᐱᔨᑦᑎᕆᓂᒃᑯᑦ. 

uu ᐱᔨᑦᑎᑕᕐᓂᒃ ᐅᖃᐅᔾᔭᐅᖃᑦᑕᕐᓃᑦ ᐊᑑᑎᑦᑎᐊᖅᑐᓂᒃ ᒪᑭᑉᐹᓪᓕᕈᑎᒋᓗᒋᑦ 

uu ᐅᐱᒋᔭᕆᐊᓖᑦ 

uu ᖁᕕᐊᓇᖅᑐ ᐱᓕᕆᑦᑎᐊᕈᒪᓇᕐᒪᑦ 

uu ᐱᓕᕆᕕᒋᔭᐃᑦ ᖁᕕᐊᓇᕐᓂᖅᓴᐅᓂᐊᖅᑐᖅ ᓇᔪᕐᓗᒍ 

uu ᐱᔨᑦᑎᖅᑕᕕᑦ ᑮᓇᐅᔭᐃᖅᓯᒪᓂᖓ ᐊᑑᑎᖃᑦᑎᑎᐊᕐᓂᐊᖅᑕᐃᑦ 

uu ᐃᓚᖏᑦ ᐃᖅᑲᓇᐃᔮᑦ ᑐᓂᔭᐅᓲᖑᔪᑦ ᖁᔭᓕᔾᔪᑎᒥᒃ ᐊᑭᓕᖅᑕᐅᕌᔾᔪᒃᑐᑎᒃ 
ᐱᔨᑦᑎᑕᓐᓂᒃ (ᑮᓇᐅᔭᖅ ᐊᖏᕐᕋᐅᑎᔪᓐᓇᖅᑕᐃᑦ ᐱᐊᓂᒃᑯᕕᑦ ᐅᓪᓗᕆᔭᓐᓂ) 

uu ᐊᖓᔪᖅᑳᑦ ᐱᒃᑯᒍᓱᑦᑎᑉᐸᑦ ᐊᒻᒪᓗ ᑕᑯᑎᑦᑐᒍ ᐃᑲᔪᕈᓐᓇᓂᓐᓂᒃ ᑲᑉᐸᓂᐅᔪᒧᑦ 

uu ᐃᓛᓐᓂᒃᑯᑦ ᐊᒃᑐᐃᓂᖃᕈᓐᓇᖅᑐᑎᑦ ᓯᕗᓂᒃᓴᓐᓄᑦ ᐊᑑᑎᖃᕐᓂᐊᖅᑐᒥᒃ 
ᓲᕐᓗ ᓄᑖᓂᒃ ᐱᕕᒃᓴᖃᕝᕕᐅᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᓐᓄᑦ 
ᖁᕝᕙᐸᓪᓕᐊᑎᑦᑎᓂᖅ 

uu ᐃᖅᑲᓇᐃᔭᖃᑎᑎᑦ ᑕᑯᑎᑉᐸᑎᑦ ᐊᑐᖅᑕᐅᔪᓐᓇᖅᑐᒥᒃ ᐊᒻᒪᓗ ᐱᓇᓱᓐᓂᕆᔭᐃᑦ 
ᖁᕕᐊᒋᔭᐅᓪᓗᓂ. 

uu ᐃᑲᔪᖅᐳᑎᑦ ᓴᖅᑭᓗᑎᑦ ᑐᓐᖓᕕᒃᓴᑦᑎᐊᕙᖏᓐᓂᒃ ᑲᑉᐸᓂᐅᔫᑉ

uu ᐃᑲᔪᕐᓂᖃᑉᐳᑎᑦ ᐃᓘᓐᓇᖓᑎᒍᑦ ᐃᖅᑲᐅᒪᔭᐅᓂᐊᖅᑐᒥᒃ ᐱᔨᑦᑎᑕᓐᓄᑦ 

uu ᐃᑲᔪᖅᐳᑎᑦ ᑲᑉᐸᓂᒥᒃ, ᓄᓇᓕᓐᓂ ᐊᒻᒪᓗ ᓄᓇᕗᑦᒥ 
ᖃᐅᔨᒪᔭᐅᑦᑎᐊᕐᓂᕆᓂᐊᖅᑕᖓᓂᒃ ᐱᔨᑦᑎᕋᖃᑦᑕᓂᕐᒧᑦ. 

ᑲᔪᓯᑦᑎᐊᕈᓐᓇᓂᐊᕐᓃᑦ ᑐᓐᖓᕕᖃᑉᐳᖅ 
ᖃᓄᖅ ᐱᔨᑦᑎᖃᑦᑕᕐᓂᕆᔭᓐᓂᒃ!


